Ayooba
Ubbite gi

Téereb Ayooba moo nettali dundu nit ku
baax ku musiba mu réy dal. Alalam jépp la
jékka nakk, teg ci fiakk doomam yépp, boole ci
jangoro ju daw yaram. Gannaaw loolu, téere bi
indi na fietti pacci waqgante yu taalife yu Ay6oba
séq aki xaritam, te 1épp di biral seeni tont ci tiis
yooyu. Li géna fés ci seen werante moo di ni
Yalla farala jéflantee ak doom aadama, waaye
Yalla ci boppam moo muyjj feefiu Ay6oba.

Xariti Ayooba yi, ni fiu jangate tiisi Aydoba
mooy ni ko aaday cosaan gise ci wallu diine rekk.
Foog nafiu ne, gannaaw Yalla mbaax la mas di
yoole jéf ju baax, di afiale mbugal jéf ju bon,
coono yi Aydoba daj, afiub bakkaaram doyr lay
mana doon. Teewul Aydoba xamle ne mbir mi
yombewul noonu, te it yelloowul mbugal mu
mettee ni li ko dal 1épp, ndax moom ci boppam,
mbaax geek njubte gi mu masa jappoo, barewu
cily moroom. Xelum Ayooba moo manula japp
nan la Yalla mana seetaane yooyu coono di

dikkal ku mel ni moom. Moo tax mu am fitu
dékk Yalla ci layoo bu mu bégga séq ak moom.

Taxul Aydoba gémadi, waaye nammeelam moo
di mu am dégg fi kanam Yalla, ak itam firnde ju
setal deram, gannaaw moom nit ku baax la.

Li Aydoba laaj nag, Yalla adduwu ci, waaye
ngému Ayooba la tontoo kaddu gu jeexal aw lay,
ci ab taalif bu mu misaale ne moo man te moo

xam. Gannaaw loolu la Ay6éoba nangu ne Yalla
mooy Buur te moom rekk a xam. Ci kaw loolu la
tuub waxi meram ju épp.

Téjteb téere bi moo nettali ni Ayooba mujje.
Xariti Ayooba ya nag la Yalla sikke kaddu yu
déng ya fiu firee coonoy Aydoba. Mennum
Ayooba donn moo njort ne maggug Yalla weesu
na ni xaritam yooyu fooge Yalla, ci seen gis-gis
bi leen diiney cosaan gisloo.

Ayoobaa barkeel, ragal Yalla

1 Amoon na ca réewum Ucc®, géor gu fiuy wax
Ayooba. Goor googu nekkoon ku mat te jub,
ragal Yalla te déddu lu bon. 2 Amoon na juréom
fiaari doom yu goéor ak fiett fiu jigéen. 3 Alalam
juréom fiaari junniy (7 000) gatt la woon, ak
netti junniy (3 000) giléem, ak juréomi téeméeri
(500) lékkey nag yuy rijji, ak juréomi téeméeri
(500) mbaam yu jigéen, ak jaam yu bare lool.
Goor googu daal moo éppoon daraja ca mboolem
waa penku.

4 Doomi Ay6oba yu goor ya nag dafiu daa ay-
ayloo berndey biir kér, ku nekk ak bésam. Su
ko defee fiu yonnee, woo ca seen fetti jigéen
fia, ngir fiu bokk di lekk ak a naan. > Bu fiu
demaan ba fiépp fégal, Ayooba day yonnee ngir
sell-luloo leen. Ci biir loolu day teela xéy, daldi
leen joxeel ioom fiépp ba fiu daj saraxu rendi-
déomal, ku nekk benn. Booba Aydoba da naan:
«Jombul sama doom yii bakkaar nafiu mbaa fiu

* . . ~
1:1 1.1 Ucc: jombul ma nga woon ca penkub Israyil, fi fiuy
wax tey Arabi mbaa Yordani mbaa Siri.



Aydoba 1:6 iii Ayd6oba 1:17

xarab Yalla ci seen xel.» Noonu la Aydoba jappoo
woon bés bu nekk.

Nattu nuyoo na

6 Mu am bés goney Yalla dikk, teewsi fa Aji
Sax ji. Seytaane tuumaalkat bi itam bokk ca.
7 Aji Sax ji ne Seytaane: «Ana foo joge?» Mu
ne: «Ci wér-wéraan ak doxantoo addina laa
jége.» 8 Mu ne ko: «Xanaa seetlu nga Ayo6oba,
sama jaam bi! Amul moroom fi kaw suuf de!
Ku mat la te jub, ragal Yalla te déddu lu bon.»
9 Mu ne ko: «Ayo6oba daa ragal Yalla ci neen a?
10 Xanaa du yaa ko fiag, fiag kéram ak mboolem
alalam, ba mu daj? Liggéeyam, nga barkeel,
ba ag juram law ci réew mi. 11 Xaccil sa loxo
rekk, dal ci mboolem lu bokk ci moom. Ndegam
du jakkaarlook yaw, xarab la.» 12 Aji Sax ji
ne Seytaane: «Ayca boog! Mboolem lu bokk ci
moom a ngi ci say loxo, waaye moom ci boppam,
bu ko sa loxo laal.» Ba loolu amee Seytaane
bayyikoo fa Aji Sax ji.

13 Mu am bés doomi Ayéoba yu géor ak yu
jigéen bokk toog di lekk ak a naan biifi ca seen
kér taaw. 14 Ci biir loolu ndaw dikk ne Ayo6oba:
«Nag ya daal a doon rijji, mbaam ya di for ca
wet ga. 15 Genn gangooru yagkat bayyikoo Saba,
dikk daanu ci seen kaw, yobbu leen; surga ya,
fu leel hawkay saamar. Mennum man mii maa
ca récce ba aggesi la ko.» 16 Kooku daaneelagul
kaddoom sax, keneen dikk ne: «Sawaraw Yalla
daal a wacce asamaan, boole gatt yaak surga ya,
jafal ba xoyom leen. Mennum man doni maa
ca récce ba aggesi la ko.» 17 Kooka daaneelagul

kaddoom, keneen dikk ne: «Kaldeen fiaa def
netti gangoor, dikk séxétoo giléem ya, yobbu,
surga ya, fiu leel leen fiawkay saamar. Mennum
man doyn maa ca récce ba aggesi la ko.»
18 Kooka daaneelagul kaddoom, keneen dikkati
ne ko: «Sa doom yu goéor ak yu jigéen a doon
lekk ak a naan biifi ca seen kér taaw. 19 Ngelaw
lu mag jekki bayyikoo ca wallaa mandirn ma, dal
ca Neenti weti néeg ba, mu mabb ca kaw gone
ya, fiu dee. Mennum man doyr maa ca récce ba
aggesi la ko.»

20 Ba mu ko defee Ay6oba jég, ne tareet
mbubbam, ba noppi watu nel, di ko fiaawloo.
Mu daanu fi suuf, sujjoot, 21 daldi ne: «Duny laa
génne sama biiru ndey te duny laay delloo. Aji
Sax jee maye, Aji Sax jee nangu. Cant fieel na Aji
Sax ji.» 22 Ci biir loolu 1épp Ayéoba bakkaarul,
jiifiul Yalla lenn lu juunu.

2

Nattu nuyooti na

1Mu am bés goney Yalla dikk, teewsi fa Aji Sax
ji. Seytaane itam bokk ca, dikk teewsi fa Aji Sax
ji. 2 Aji Sax ji ne Seytaane: «Ana foo jége nii
nag?» Mu ne ko: «Ci wér-wéraan ak doxantoo
addina laa jége.» 3 Mu ne ko: «Xanaa seetlu nga
Ayboba, sama jaam bi! Amul moroom fi kaw
suuf de! Ku mat la te jub, ragal Yalla te déddu
lu bon.» 4 Seytaane ne Aji Sax ji: «Bakkan a
wuutu bakkan rekk. Mboolem lu nit am, man
na koo weccee bakkanam. 5 Léegi xaccil sa
loxo rekk, dal ci kaw jémmam jépp. Ndegam

du jakkaarlook yaw, xarab la.» 6 Aji Sax ji ne
Seytaane: «Kon mu ngoogu say loxo. Waaye
bakkanam daal, samm ko.» 7 Ba mu ko defee
Seytaane bayyikoo fa Aji Sax ji. Ci kaw loolu
mu sanni Ayooba ay taab yu metti, dale ko ca
téstén ma, ba ca kaw bopp ba. & Mu wut tojitu
njaq, di ko xasanoo, daldi toog ci biir jalub déom.
9 Jabaram ne ko: «Yaa ngi noy ci sa mat gi ba
tey? Xarabal Yalla boog te dee!» 10 Mu ne ko:
«Waxi jeeg bu dof daal ngay wax, yaw! Du Yalla
da nuy may lu baax, nu jél? Kon kay bu nu
mayee safaan ba it, nu wara jél.» Ci biir loolu
lépp Aydoba bakkaarul ciw lammifiam.

Ayooba am nay gan
11 Gannaaw loolu fietti xariti Ayéoba fioo dégg

mboolem musiba moomu ko dikkal. Ku nekk
ci foom joge kéram: Elifas waa Teman ba, ak

Bildadd waa Suwa ba, ak Cofar waa Naama. Nu
bokk daje ngir dikk mas-sawu Aydoba, défal ko.
12 Nu dikk ba jub ko, di ko séentoo fu xawa
sore, waaye xammeetufiu ko. Nu daldi ne yikkét
jooy. Ba fiu agsee ku ci nekk ne sa mbubb tareet.
Nuy fiaawlu, di tibb suuf, di sanni ca kaw, muy
sottiku ci seen kaw bopp. 13 Bokk nafiu toog ak
Ayodoba fa suuf juréom yaari béccég ak juréom
yaari guddi, kenn waxu ko baat, ndax dafioo gis
mitit wa mu andal tar lool.

3

Ayooba rébb na bésub juddoom
1 Gannaaw loolu Aydoba addu,
ma ngay moéolu bés ba mu juddoo. 2 Mu ne:

3 Sankute fieel na bés ba ma juddoo,

ba ca guddi ga noon: «Sosees na goor!»
4Boobu bés yal na di 1éndému neen,

di bés bu Yalla ma fa kaw faaleedi,

te genn leer du ko leeralati.

> Yal na l1éndému njaniiw aakimoo boobu bés,
xambaar mbaaral ko,

muy guddig digg béccég gu raglu.

6 Googu guddi yal na ko léndém moom,
yalla bumu bége fi digg bési at mi,

yalla bees ko limaaleeti ci weer yi.

7 Googu guddi kay yalla bu ci gone sosooti,
yalla bu ci sarxolle jolleeti.

8Yal na alagkati bés yi alag googu guddi,
alagkat yu mana xabtal ninki-nanka.

9Yal na biddiiwi njélam giim,

muy séentug leer te du am;

yalla bumu gis fu njél di xippee,

10 gannaaw moo téjul sama biiru ndey,

ba laq saay gét coono.

11 Moo lu ma tee woona deeye biiru yaay?

Lu ma tee ne putt, dog, boog?

12 Ana lu may 6om doon uufe?

Ana lu ma doon nampey ween?

13 Tédd koon naak jamm biir bammeel,

di nelaw, nopploondook

14 buur yeek jawrifii addina,

yi tabaxal seen bopp, kéri buur yu gental tey.
15 Nopplu koon naak garmi yay boroom wurus,
te daan feesal seeni kér, xaalis.

16 Mbaa ma mel koon ni lumb wu laqu biir suuf,
mbaa cuux mu jotula gis ug leer.

17 Biir bammeel la fiu bon fiiy noppee sonle,
fa la fia jeele doole nopploo,
18 fia fiu téjoon ne finaax,
déggatufiu coowal ku leen di sas,
19 ku tuut ak ku mag di fa benn,
jaam noppi faa jaamu sangam.
20 Boroom tiis, ana lees koy maye leeru kaw suuf?
Lu boroom naqar di doye bakkan?
21 Ku ni mel ku yakkamti dee gu dikkul,
te géna sakku dee alal ju laqu,
22 ba bu gisoon bammeel,
di textexi ci biir mbég ak banneex.
23 Ngdéor sii aw yoonam laqu,
ana lu muy doye dund,
te Yalla dar kepp ko?

24 Samay binni di samaw fiam,

samay yuux fettax nim ndox.

25 Tiitaange déy a ma dikkal,

li ma ragaloon kay a ma dab.

26 Du jamm, dug dal, du noflaay bu ma am,
jallaafioo dikk na!

4

Elifas nee yaru Yalla du fiakk

1 Elifas waa Teman ba addu ne:
2 Ma jéema addu boog, soo ma talee!

Ndaxam noppeeti, maneesu ko.
3 Yaw de, fiu bare jangal nga leen,
loxo yu toqi woon, nga dooleel,
4ku jangoon, nga wax, mu taxaw,

kuy 6omam dammoon, nga dégéral.

5 Léegi muy yaw, nga yoqi;

mbir mi dal fi sa kaw, nga jannaxe.

6 Xanaa du sag ragal Yallaay sa céslaay,
sag maandute di sa yaakaar?

7 Seetal rekk, ana jaamburu Yalla bu masa
sanku?

Ana foo gis ku jub ku mujje yaqu?
8 Li ma gis daal, ku bey fiaawtéef,

ji coono, yaa koy goob.
9 Yallaay wal noowam, nga sanku,
sanjam gelaw, nga jeele.
10 Gaynde nar, segg xiiru,
selli waxambaaney gaynde tojandoo.
11 Gaynde ga fiakk um padd, dee,
doomi gaynde ga tasaaroo.

12 Man la kaddu dikkal ci kumpa,

sama nopp taataan ndéey la,

13 ci géntu guddi, fa xalaat di jaxasoo,

nelaw yu xoot dikkal boroom.

14 Tiitaange ne ma taral, may lox,

cér yépp di kat-kati.

15 Ngelaw lu sew jaare sama kanam,

sama kawari yaram ne sayy-sayyaaral.

16 Mu def ku taxaw, te xammiwuma ko,

di jémm ju janook man, may gis.

Mu jékke ne cell, mujje addu, ma dégg.

17 Mu ne: «Nit man naa am njekk fa kanam
Yalla?

Am man naa laab fi kanam ki ko sakk?

18 Ndegam surgaam ya ca asamaan sax wooluw
leen, _
ay malaakaam sax, mu sikk leen,

19 gén fi dékke kéri ban,

cosaanoo ci péndub neen,

géna neexa nappaaje gunoor.

20 Diggante subaak ngoon, fiu moxofioo,
bala ngaa yég, fiu sanku faww,

21 seen buumi xayma foqatiku,

fiu dee ci biir ag umple.»

1 Rikk wooteel, ndegam am na ku lay wallu!
Ana ci fu sell ii, kan ngay sakku ndimbal?
2 Am sannax déy, naqari deret a koy rey,

ab téxét, xéraangee koy faat.

3 Maa gis am sannax, mu saxi reen,

ma jekki fiaan alkandey dékkuwaayam.

4 Ay doomam ay sore yoonu mucc,

fu di leen déggaate ca pénc ma,

te kenn du leen xettli.
5 Am ngbéobam, ku xiif a koy lekk,

ba lekkaale la saxe biir dég ya,

te alalam, ku mar a koy naf-nafee.

6 Aw ay du garab, bay félle biir suuf,
coono du jekki, jebbi.

7Ku juddu, coono nga juddul,

mooy ferfient, kaw rekk la jém.

8 Man de su ma doon yaw damay sakku Yalla,
te kon Yalla laay diis sama mbir.

9 Keey def jéf ju magg ju nattuwul,

di def kiraama yu limuwul.

10 Keey taw, suuxat suuf,
yonnee ndox, nandal ub all.

11 Keey kaweel ku suufe,

kuy flaawlu siggee mbégte.

12 Keey neenal pexem ku muus,

ba mébétam du sotti. _
13 Keey kepp boroom xel cig muusam,

ba pexem ndéngteem teela sooy.

14 Nu ni mel, béccég fiu dajeek léndém,

di lambatoo digg béccég ni bu doon guddi.

15 Yallaay musal néew-ji-doole ci saamaru
lammin

ak loxol boroom doole,

16 néew-ji-doole jagoo yaakaar;,

defkatu njekkar ub gémmifiug boppam.

17 Ma ne, ndokklee ku Yalla jubbanti,

kon bul bafi yarub Aji Kawe ji.

18 Moom kat mooy mitital, di fajtal;

mooy gaafe, di weérale loxol boppam.

19 Jur6om benni njagare teew, mu xettli la ca,
ba ko juréom yaareel sax, doo ca loru.

20 Ab xiif, moo la cay jote ba doo dee,

ab xare, nga mucc filawkay saamar,

21 aaytéefu lammif, nga fegu ca,

te yaqule guy dikk, doo ko ragal.

22 Yaquleek ub xiif, nga kekku;

rabu all, doo ko ragal.

23 Doji all bi sax, kolléreg jamm ngay séq ak

noom,
te ndundati all bi dafiuy jammook yaw,
24 nga xam ne sa xayma, jamm,
soo nemmikoo sa parlu, dara du ca wuute.

25 Dangay rafifiee ni saw askan di yaatoo,

say sét di law ni gancax.

26 Ni pepp di fiore, fiu door koo géob,

ni ngay maggataale doole, doora dégmal

bammeel.
27 Lii kat lanu gis, te lii rekk la.

Dégg, jarifiu.
6

Maa yey ne ba ma

1 Aydoba daldi ne:
2 Ey su sama tiis wii doon lu fiuy natt diisaayam?
Su sama ay wii wépp doon lees di mandaxe?
3 Kon tey mu géna diis suufoo suufi géej.
Moo waral sama kaddu yi ma récc.
4 Da di fetti Aji Man jee ma jam,
ba tooke ji nandal samam xel,
mbugalu Yalla yu raglu lang-déral ma.
> Mbaamu all dina yaax te tiim fiax mu tooy a?
Am nag dina nafifii te tilm um ngoofiam?
6 Deesul lekk lu soof, loo deful xorom,

rawatina lu weex li ci nen.
7Sama xel a ko nanguwul,

Nam la wu ma seexlu.

8 £y kuy amal sama dagaan,

ba Yalla sottal sama yaakaar!

9Yal na neex Yalla mu nappaaje ma,

yal na afal loxoom, ne ma tipp.

10 Konoon sama ndampaay di li ma gantalul
kadduy ku Sell ki,

te kon ma bég, di fecce biir mitit wu dul dal.

11 Ana doole ju ma amati bay mufi?
Ana luy sama muj ba may dundati?
12 Dama diw doj bay attan lu ne?
Am yaramu xanjar laa am?

13 Ndax amati naa wall,

te pexe réer ma mérr?

14 Ku ne lasiim, safia séentu xarit baaxe la,
doonte fekkul nga ragal Aji Man ji.
15 Samay xarit a ma wor ni yol moo fekk piis.
Dafioo mel ni dex yoo fekk ndox ma jeex,
16 te ba sedd bay taggoo,

ndox mu wayoon and caakam yuur, di seey,

mu fees dell ak ndox mu néx.
17 Waaye bu noor biy dikk, mu wow,

tangoor jam, mu yiis.

18 Jéggi giléem ay wér um ndox, ba wacc seenu
yoon,

saaraan ca ndand-foyfoy ga, réer.

19 Waa jégg ya bawoo Tema di wér ay yol,

tukkikat ya bawoo Saba di séentuy dex,

20 ba agg fa fiu ko fooge woon, yaakaar tas,

seen koolute mujje mbetteel.

21 Yeen déy, yeenay yooyu wal ci man.

Yeena gis sama njaqgare, jaq.

22 Dama leena masa fiaan dara,

mbaa ma sakkoo ci seen alal ab ger,

23 ngir ngeen xettli ma ci loxol noon,

mbaa ngeen jot ma ci boroom doole bu néeg?
24 Xamal-leen ma, man ma ne cell!

Ana fu ma juume? Wonleen ma ko!

25 Kaddu yu jub da lay yey,

ana li ngeen may yedde, lu mu doon?

26 Dangeen di jéema sikk samay wax,

di jappe ngelaw kadduy xol bu jeex?

27 Ab jirim sax attan ngeen koo tegoo bant,
seen xarit sax safi ngeen koo jaay.

28 Léegi nag, rikk walbatikuleen fi man,
xanaa duma janook yeen di fen?

29 Deltuleen gannaaw, bu njubadi am.
Dellootileen gannaaw, sama der set na wecc!
30 Ana fu ma waxe njubadi?

Am damaa xamul lu njekkar di saf?

1Xanaa du fani doom aadama fi kaw suuf
appu dofi-donfi la,

dundam di dundu liggéeykat bu fiu bind?

2 Daa mel ni jaam bu namm keppaar

mbaa mbindaan mu yakkamtig peyam.

3 Noonu laa séddoo ay weeri mititu neen,

jagoo ni ay guddiy coono.

4 Damay tédd te naa:

«Karn laay jog nag?»

Waaye guddi gudda gudd,

walbatiku ba fajar xar génnliku na ma!

> Maa ngi sangooy sax ak akki ban,

sama der biy xar, di wal.

6 Kukkub rabb sax
ni samay fan di jeexee ko gaaw,

poqe di jeex, te yaakaar amul.

7 Ey Yalla, bul fatte ne sama dund gii,
ag noo dony la,
te dootuma teg bét ngéneel.

8 Bét bi may gis tey du ma gisati,
dinga ma niir, fekk nekkatuma.

9 Niir wu naaxsaay, ne mes,

mooy ku wacci njaniiw, du yéegati!
10 Du fiibbeeti kéram,
dékkuwaayam dootu ko fat.

11 Moo tax duma téye sama lammii,
xanaa di waxe biir njaqgare,

di jooye biir naqgar.

12Dama di Géej menn mbaa Ninki-nanka,
ba nga di ma booleek ku may wattu?
13 Dama naan: «Naa nopploo téraayub laltu,
ba yennikoo ab lal sama tawat,»

14 nga di ma tiitale ay gént,

di ma xoqtale ay jeneer,

15 ba ku ma xojoon sax, ma jél,

nde dee a ma génal dese yii yax.

16 Doy na sékk! Dunduma ba faww;
ba ma, samay fan genn noo la!

17 Luy nit ba nga di ko géddaal,

bay def sam xel ci moom,

18 di ko nemmiku saa yoo xéyee,

di ko nattu saa su ne?
19Doo ma dummadoyu boog,

may ma sax fu ma wonaasoo?
20 Yaw miy seetlu jaam fii,

ma bakkaar, lu mu lay wanfi?
Ana lu tax nga di ma diiral sa bopp nij,
ba ma mujj diis la gann?
21 Lu tee kon nga baal ma samag moy,
jéggal ma samag toofi?
Léegi tey ma téri biir suuf,
nga di ma seeta seet, fekk nekkatuma.

8

Bildadd nee musiba, afiu boroom
1 Bildadd ma bayyikoo Suwa, addu ne:
2 Ana foo appal sa wax jii?
Ngay mbel-mbeli ni callweer!
3 Ana Yallaak safaan yoon?
Ana Aji Man jeek safaan dégg?
4 Bu ko sa doom yi moyee, kay,

mu ba leen ak seen afiub toofi!
> Yaw nag soo sakkoo Yalla,

dagaan Aji Man ji aw yiwam,

6 soo muccee ayib te jub,

day daldi taxaw temm ci say mbir,
delloo la sa kérug njekk,

7nga yokkoo yokku éllég,

ba xeeb sa démb.

8 Laajal rekk maas gi nu jiitu,

te teewlu seen géstuy maam ya.

9 Nun xamunu, démb rekk lanu,

sunu fani kaw suuf di takkndeer suy wéy.

10 Ni fiu jiitoo lay xamal, wax la,

tibbe seen xol yii kaddu, dénk la:

11 «Ndax jagaar dina naate fu dul ban bu tooy,

am barax dina saxe fu amul ndox?
12 Bu ndox ma piisee, mooy jékka lax,

te du loragum bay mata dog.»

13 Loolooy muju képp ku fatte Yalla,
yaakaaru yéefar, tas rekk,

14 céslaayam mabb,

laquwaayam di léndu jargon.

15 Mu wéeroo kéram, kér gay yéngu;
mu joyu ca, muy jaayu.

16 Ku gémadee ngi mel ni garab
gu jant biy jam, mu naat;
car yay lawe tool ba mu saxe,
17 reen ya rawaasoo ci biir jalub xeer;,
muy kérug dojam gu mu poy.
18 Nga buddee ko bérab ba mu sax,
bérab ba jambu ko, ne ko: «Masuma laa gis!»
19 Geneen garab ay jebbi, wuutu ko.
Mu ngoog, ab yéefar, nii la mujam di rafete!

20 Dama ne: Yalla du gantal ku maandu,
te du dooleel kuy def lu bon.

21 Moo lay may loo ree,

bay sarxolle,

22 say bafi gaccoo gacce,

xXaymab fiu bon fia gental.

9

Ayooba nee Yalla du ku fiuy layool

1 Aydoba dellu ne ko:
2 Waaw, noonu la moos, xam naa ko!
Ana nu nit di ame dégg fa kanam Yalla?
3 Ku bégga layook Yalla it,
mu laaj la junni, doo tontu lenn.
4 Moo rafet xel, bare doole!
Ana ku koy jéema té, mu jig ko?

> Keey randal tund yi te dufiu ko yég;
keey mer, jallarbi leen,

6 gésém suuf fa mu tege,

ay kenoom jaayu.

7 Keey gédd jant bi, aaye koo fenk,

ub rapp biddiiwi asamaan.

8 Keey wéetoo di firi déndi asamaan,

di daagoo kawtey géej.

9 Moo sakk déllooqi gi féete béj-gannaar
ak yaar yi ci digg asamaan,

ak ga ca néegi béj-saalum.

10 Keey def jéf ju magg ju nattuwul,

ak kiraama yu limuwul.

11 Mu ngoog, daf may romb te duma ko gis,

jall, wéy te duma ko yég.

12 Kii, bu kéfee, ana ku koy tere?

Ana ku ko naa: «Looy def nii?»

13valla du dank meram,

ciy tankam la farandooy Raxab,
ninki-nankay géej, di gappru!

14 Ana nu ma koy addoo, man?

Ana kaddu yu may layook moom?

15 Su sama der setee it, duma mana addu,

xXanaa sama attekat bii laay tinu.

16 Su ma ko woon cib layoo, mu wuyu itam,

du tax mu woor ma ne dina ma teewlu.
17 Moom mi may rajaxee ngelaw lu réy,

te di ma gaafa gaaii ci dara,
18 mayuma sax ma astandiku,
xXanaa reggal ma aw naqar.

19 Su dee kattan, kee bare doole!
Su dee wallu yoon, kan moo ma cay woo?

20 Ma am dégg, sama kaddu sikkal ma,
ma mucc ayib, sama kaddu teg ma toofi.
21 Maa mucc ayib a? Xam!

Maa sib sama dund gii!

22 Lépp benn la rekk! Moo tax ma ne:

«Ku mucc ayib ak ku bon lay boole fakkas.»
23 Mbas ne jaas, rey fiu deful dara,
Yalla di leen kekkook seen njagare.

24 Addinaa ngi tege ci loxol ku bon,
te Yallaa ngi muur géti attekat yi!
Su dul moom ana ku mu doon?

25 Ab dawkat sax ni samay fan di jeexee ko raw.

Wone nafiu gannaaw te gisuiiu lu baax.

26 Samay fan tarxiis nafiu, wéy, woyof ni gaali
barax,

mbaa jaxaay ju naan jayy cim rébbam.

27 Su ma nee: «Naa fatte sama tawat,

leeral kanam te bég,»

28 du tee ma ragal mboolem samay mitit,

nde xam naa ne du tee nga topp ma.

29 Ndegam maa too,

ana lu may sonn, doye?

30 Su ma raggoo woon saabu,

ba raxasoo xeme sax,

31 du tee nga tabbal ma cim leef,

ba samay yére sax seexlu ma.

32 Yalla da dul nit ni man, ba may weranteek
moom,

di and ak moom, layooji.

33 Su amoon sax kuy dox sunu digg, jubale nu;

safi noo boole teg loxo,

34 teggil ma yetam, mu sore ma,

ba darajaam ju raglu dootu ma tiital,

35 konoon ma wax ak moom te duma tiit.
Waaye gannaaw demewul noonu, man laak
man!

10

Ayodoba nee lu mu def Yalla?
1 Maaka sib sama dund gii!
Naa afal sama kaddug tawat,
di addoo naqgaru xol.
2 Dama naa Yalla: Bu ma topp ug toofi.
Xamal ma kay li nga may topp, lu mu!
3 Ana lu la note di jarifi,
ba ngay baii li nga sakke sa loxol bopp,
tey antal pexem ku bon?
4 Xanaa géti nit dony nga am,
am ni nit di gise rekk ngay gise?
5 Say fan daa tollook fani doom aadama,
am say at daa yem ak ati nit,
6 ba ngay seet fu ma fiaawe,
di lifibat fu ma moye?
7Moona xam nga x€ll ne toofiuma,
te amul kenn kuy xettli nit ci sa loxo.
8 Say loxoo ma moofi, tabax ma ba ma mat sé€kk,
léegi nga di ma yaq yaxeet!

9 Rikk fattlikul ne yaa ma tabax,
ni bu ma doon ban,

xanaa doo ma delloo xaat ci péndub suuf?
10 Xanaa du yaa ma xelli woon ni meew
ci sama biiru ndey,
wayal ma nim soow,
11Twodde ma der ak suux,
rabbe ma yax aki siddit?
12 Yaa ma may bakkan, won ma ngor,
yaa samme sa yégeel samag noo.

13 Ndeke yoo lii nga dencoon ci sa xol,

Xam naa ne lii nga naroon:

14 ne ma dann, ba su ma bakkaaree,

doo ma baal samag tooii.

15 Su ma defee lu bon, ngalla man,

te bi ma defee njekk it, safiumaa siggi,

gacce laa suure, sangoo toroxte.

16 Waaye su may siggi rekk nga mel ni gaynde,

di ma rébb,
dellu di ma lore say kiraama,

17 yénneeti ma say seede,

gén maa songati,

ay gangoor di wuutante fi sama kaw.

18 Ana loo ma doon génnee sama biiru ndey?
Doon naa dee te bét du ma gis!

19 Doon naa mel ni ku masula am,

joge ci biir, fiu yobbu bammeel.

20 Xanaa du fan yu néew laa dese? Ba ma boog!
Xiddil, ma leqliku,

21 bala may déddu, délseetuma,

bala may tabbi réew mu léndém ga ne kéruus,

22réewum léndém,
mu ne kéruus, salfaafioo,
ag leer sax, saf fa léndém!

11

Cofar nee tuub, raw
1 Cofar ma bayyikoo Naama addu, ne:
2Yii kaddu yu wale, deesu ko tontoo?
Wax ju bare tax na nit a yey?
3 Sa kebetu yii wedamal na kenn a?
Am dangay fiaawle te deesu la tiifial?
4 Nee nga sa alluwa wér na pénn,

sa jéw rafet, Yalla seede.

S Ey su Yalla nammoona wax,

ba addu, wax ak yaw,

6 agge la kumpay xelam mu rafet,

mi wees dég-dég,

kon nga xam ne Yalla jéllale na sa lenni toofi!

7Dangaa mana géstu mbooti Yalla, ba gis ko?
Am yaa fnédd Aji Man ji?

8 Lu géna kawe kaw, ana loo ci man?
Lu géna x6ot njaniiw, ana loo ci xam?

9 Maggaayu Yallaa sut suuf,

géna yaatu géej!

10 Su dikkee, téj nit,

woo ko péncum atte, ku ci man dara?
11 Moom mi xammee iii dul niti dara,
mooy gis lu bon, te du laaj mu teewlu.
12 Waaye ku boppam feesul, bu muusee,
mbaamu all a judduwaale nangu.

13 Waaye yaw soo defee sa xel ci Yalla,
dékk ko say loxo,
14 fabal say flaawtéef, sanni,
te bafa xajal njubadi sa biir xayma,
15 kon déy, nga mucc gakk, siggi;
déju te doo tiit,
16 sa coonob tey ngay fatte,
ni waltan mu wal ba wéy dogy

ni nga koy fattlikoo,
17 te yaay géna leer jantub njolloor,
ba léndém di saf leeru njél.

18 Kon nga am yaakaar ak kdolute,
aaru, soo téddee, nelaw,

19 jaaxaan, kenn du la 1éjal,

fu bare di la leewaayu;

20 ku bon jaq, ba gét ya giim,

rawtu réer ko,

yaakaaratul lu moy noowam gu mujj.

12

Ayooba nee Yalla lu ko neex lay def
1 Aydoba addu ne:
2Yeen daal yeenay nit;
ngeen dee, xel mu rafet dee.
3 Ndaxam man it am naam xel ni yeen,
duma seen cuune fenn,
te lii ngeen wax, kenn umplewu ko.
4 Maay reetaanu xarit,
te daan woo Yalla, muy wuyu;
tey fiuy reetaan ku jub, mucc ayib!
5 Ku neexlee ngi fiaawal ku safaan dab,
defe ne safaan, ku tarxiis lay béméx.
6 Jamm a nga ca xaymay yaqkat ya,
te xel mu dal di céru toorikati Yalla yooyu,
npabb seeni yalla.

7 Laajal rekk rab yi, fiu xamal la;
mbaa njanaaw yi, fiu wax la;

8 mbaa nga diisook suuf, mu xamal la;
mbaa jéni géej, fiu nettali la.

9 Ana ku umple ci mboolem ii,

ne loxol Aji Sax jee def lii 1épp?

10 Moo yor ci loxoom 1épp luy dund,

yor noowal képp kuy noyyi.

11 Xanaa du nopp ay natt baat bu jib,
denglefi di mosu fiam?

12 Mag ak xel mu rafet,

fan wu gudd ak rafifiee.

13 Waaye Yallaa boole xel ak doole,
moom pexeek rafifiee.

14 Mu ngoog, keey mabb te deesul tabaxaat,
di téj nit, te deesul tijji.

15 Mu ngoog, keey aj am ndox, mu maral,
mu afal am ndox, mu salfaafie addina.

16 Kee am doole, keey sottal,

di boroom aji réer ak ka ko réeral.

17 Keey futti kangam,

dofloo kilifa.

18 Keey foqg mbaxanam buur,

jox ko ngemb, mu gemboo.

19 Keey futti sarxalkat,

jallarbi njiit lu riigu.

20 Keey wedamal ku fiu wdolu,

xafl mag xelum rafifiee.

21 Keey torxal garmi,

yolomal ngafiaayu boroom doole.

22 Keey fiori lu lagoo xéotey 1éndém,

leeral Iu noon kéruus.

23 Keey maggal aw xeet, teg ca fakkas leen;
keey lawal aw xeet, teg ca toxal leen.

24 Keey xafi njiitu xeet am xelam,

weérloo ko ndand-foyfoy lu yoon amul,

25 muy lambatoo 1éndém gu genn leer amul,
moo koy wérloo ni mandikat.

13

Ayooba nee su layoo, yey
1 Dama ne, lii 1épp maa ko gis,
dégg ko, xam ko.
2 Li ngeen Xxam, man it xam naa ko;
duma seen cuune fenn.
3 Waaye man Aji Man ji laay waxal,
layook Yalla laa namm.
4Yeen nag yeenay rafetalkati fen,
yeen fiépp di fajkati caaxaan.
5 Céy su ngeen noon cell,
muy seen rafet xel!
6 Ngalla dégluleen sama tawat,
teewluleen sama kaddug layoo.
7Yalla daal ngeen di waxal njubadi,

di ko duural?
8 Yalla ngeen faral,

am Yalla ngeen di layool?

9 Bu leen lugatu woon dina baax a?
Am ni fiuy naxe nit ngeen koy naxe?
10 Su ngeen ko faraloon ci kumpa sax,

du tee mu sikk leen moos.
11 Xanaa maggaayu Yalla tiitalu leen?

Am ragluwaayam élému leen?
12 Seeni tari, léebi neen,
seeni tont, kiiraayu boob.

13 Xeremluleen, ba ma wax man
ak lu ma mana dal. _ .
14 Ana lu ma tax di yapp sama pallax,

di jaay sama bakkan?

15 Su ma doon rey it moom laay yaakaar,
maay janook moom, layool sama bopp.
16 Loolu it sama mucc a ngi ci,

nde ab yéefar du dikk di janook moom.
17Dégluleena déglu sama baat,

sama kaddu ci seeni nopp.

18 Dégluleen maa, ma lafial ab layoo,
bir na ma ne maay yey.

19 Ana ku may yey cib layoo?

Kon de ma wedam te dee.

20 Xanaa nga may ma yaar rekk,

ba du jar ma di la laqu:

21 ngalla teggi ma sa loxo,

te buma dabeeti tiitaange loo sabab.
22 Wooteel, ma wuyu,

mbaa ma wax, nga addu ma.

23 Ana luy sama fiaawtéef aki moy?
Xamal ma samag toofi ak sama moy.
24 Ana loo may lage sa leeru kanam?
Danga maa jappe sab noon?

25 Xob wuy wéy ngay xoqtal?

Ana boob muy naaw, loo ciy topp?
26 Yaa ma bindal dogal yu wex,
aflale ma sama haawtéefi ndaw!

27 Yaa ma jéng,

di samm fépp fu ma jaare,

topp sama tank!

28 Sama bakkan a ngi ruus ni bant bu fénéx,
mbaa mbubb mu maxe.

14

Addinaa gatt, barew tiis
1 Ku jigéen jur,
yaa néewi fan, géejal coono!

2 Dangay téor rekk, lax,

weéy ni takkndeer, doo toog.

3 Mooy kii nag nga teg bét,

mooy man mii nga nara layool!

4 Lu sobewu, ana ku ci mana am lu laab?

Du kenn!
5 Ndegam yaa dogalal nit ay fanam,

lim ay weeram,

dogal app ba, te du jaas,

6 teggi ko boog say gét, mu dal-lu,

ni liggéeykat bu jaanam wacc ci bés.

7 Garab sax fiakkul yaakaar.
Boo goree, mu jebbiwaat,

ba du fiakk ay njebbat.

8 Reen ba man naa maggat,
ékk ba deeye biir suuf,

9 mu yég um ndox, rekk, jebbi,
saxaat nim njémbat.

10 Waaye nit dee, doole réer,
bakkan rot, mu ne mes.

11 Day mel ni déeg bu piis,
mbaa dex gu wow ba jeex.

12 Doom aadama it tédd, du jégati,
du yewwooti, asamaan fekke,
du jogeeti ciy nelaw.

Laq ma sa mer, ba giif
13 Ey soo ma nébboon biir njaniiw,
lag ma, ba sa mer giif,
dogalal ma app, te bafi maa fatte!

14 Ndax dees na dee, di dundati?
Konoon ma muiie ko sama fani coono yépp,

ba keroog sama kuutaay yiwisi ma.
15 Konoon nga woo ma, ma wuyu,
te kon nga namm sa cakkéefu loxo.
16 Konoon yaay lim samay jéego,
te doo ma topp samay bakkaar.
17 Konoon samag toofi yebe
ci mbuus mu takke,
sama haawtéef, nga muure ko malaan.

18 Waaye aw tund day mabb, ruus;
aw doj di toxu,

19 am ndox di jonji xeer ba mu jeex,
waame buub suuf, yobbu,

te noonu ngay neenale yaakaaru doom aadama,
20 man ko, mu déddu faww,

kanam ga soppiku, nga jalax.

21 Doom ya tedd, yégul;

nu tekkeedi, tinul.

22 Nit yégul lu moy mititu boppam
te bakkanu boppam lay tiisoo.

15

Nee fiu lu waay def, boppam
1 Elifas addu, ne:

2 Ayboba, ku xelu dina tontoo kadduy ngelaw,
mbel-mbelam nib jaas bu fees dénnam a?
3 Ku xelu du layoo waxi caaxaan,
kaddu yu amul lenn njarifi.
4Yaw de, yaa ngi neenal worma,
di yaqg njangat mi war fa Yalla.
5 Saw lammifi déy, sa ndéngtee koy sa,
yaa taamu di wax njublap.

6 Du man de, sa gémmifiu bopp a la teg daan,
sa lammifiu bopp a la tuumaal.

7Xanaa yaa jékka juddu ci nit?
Am balaa tund yee sosu lafiu la jur?
8 Ba Yallay féncoo yaa doon déglu,

ba mana aakimoo xel mu rafet?
9 Ana loo xam lu nu xamul
ak dég-dég boo am, te nu rafle ko?

10 Boroom bijjaaw ak maggat a ngi sunu biir,
di fiu sut sa baay aw fan.
11 Kaddu yi la Yalla di mas-sawoo da laa doyul?
Boole ci li fiu lay waxe teeyu bakkan?
12 Ana looy waxe xol,
di saxaral kanam nii?
13 Ngay sippi Yalla sa mer,
di ko wax lu mel nii!
14 Ana nit ku mana jub xocc?
Ana ku laab ku jigéen jur?
15 Yalla wooluwul sax fiu sellam fa ca asamaan,
te asamaan sellul ba doy ko,
16 rawatina nit, moom mi jara seexlu,
yaqu jikko,
di def njubadi ni ndoxum naan.

17Déglu ma, ma wax la,

xamal la li ma gis,

18 muy lu fiu rafet xel fii jottli,

jéle ko ca seeni maam, te laquiiu ko.

19 Noom, seeni maam doni a jagoo woon réew
mi,

ba leen doxandéem raxaguloon.

20 Bésoo bés ku bon ay bittarfiikoo biir njagare,

te diirub at yi fiu appal ku néeg,

21 coowal musiba mooy buur nopp ya,
yagkat bette ko biir jamm.

22 Dootu yaakaara mucc musiba,
saamar a koy yoot,

23 muy taxawaalu, tan ya mujj xontoo,
mu xam ne bésub safaan taxaw na.

24 Njaqareek tiitaangee koy €lém,
song ko ni buur bu jekku xare.

25 Moo xaccil Yalla loxo,

di jaay Aji Man ji njambaar,

26 danpiiral, buur, wuti ko,

yiiroo déllaayu pakkam,

27 te fekk ko yaflu ba gét suulu,

pooj ya duuf bay lob-lobi.

28 Ku ni mel ay dékke dékk yu gental,
ci kér yu kenn dul dékke,

kér yu nara doon jali tojit.

29 Ku bon kooku du woomle, alalam du toog,

te koomam du lawe miim réew.
30 Du mucc musiba,

mooy garab gu daay xoyom car yu yees ya,
Yalla wal, mu ne mes.

31 Bumu yaakaar naxi neen, di nax boppam,
nde neen ay doon ab afiam.

32 Balaa jantam a lang mu jot afiam,

te caram dootu naat.
33 Day mel ni resefi gu doom yay yolax,

mbaa oliw gu toor-tdor yay ruus.

34 Waa langu yéefar yi dufiu am kuutaay,

te xaymay lekk-kati ger yi la sawara di xoyom.
35 Nooy sos joote, wasin fiaawtéef,

noom la seen biir di &mb wuruj.

16

Ayooba gisatul yaakaar
1 Ayéoba addu ne:
2 Kaddu yu mel nii, dégg naa ko lu bare.
Défalkati yokk joote yi ngeen doon, yeen fiépp!
3 Sa waxi ngelaw yii da dul jeex?
Ana lu la cuq, ba ngay wax rekk?
4 Su ngeen doon man, may yeen,
kon it ma mana wax ni yeen,
tuur leen baati tuuma,
weécc leen bopp.
5 Waaye su doon man,
ma wax ak yeen, ba défal leen,
mas-sawu leen, ba ngeen giif.

6 Waaye su ma waxee, mitit du giif;
su ma noppee, du tax mu sore.
7Yalla kay a jeexal sama doole,

tas sama gangoor.

8 Moo ma japp, semmal ma;

samab jeexaay seedeel ma tuuma.
9 Meram la ma daggatee, jéppi ma,
di yéyu ci sama kaw,

daasal ma géti noon, ne ma jakk.
10 Nit fiaa ngi na napp fi sama kaw,
sewal ma, di ma talaata,

dajaloo, sam ma.

Hyalla da maa wacce ab kaccoor,
rattax ma ci loxoy fiu bon fii.

12 Féexoon naa, mu falaxe ma;
séq sama ndodd, rajaxe ma,
def ma diirukaayam,

13 gy fittkatam gaw ma,
mu di ma butti te yérémul,

di tuur sama sébbriit fi suuf.
14 Mooy buur ni xarekat fi sama kaw,

di ma jamat.

15 Ab saaku laa fiaw, taqoo,

torox, ne dett fi suuf.

16 Sama kanam a ngi xonq curr aki jooy,

sama mbari bét baddoo 1éndém.
17 Moona saay yoxo jéfewul coxor,

te samag fnaan lal na worma.

18 Suufoo, bul lag sama deret ji tuuru,

te yal na sama yuux jollee fu af.

19 Ma ne, tey fi tey, am naa ab seede kaw
asamaan,

sama seede kay a nga fa kaw.

20 Ni may kokkali, saay xarit a,

waaye Yalla laa koy jooy.

21 Na ab seede layool nit fa Yalla,

ni doom aadama di layool moroom ma fi kaw

suuf! ) _
22 At yu néew déy a ci des,
ma dem yoon wu ma dul délsi.

17

1 Sama xol jeex,
samay fan taggoo,

bammeel di ma xaar.
2 Fu ma jublu fiu di ma ree,

di ma naawal, may gis.

3 Ngalla Yalla, gaddul mab daan
sama digg ak yaw,



Ayé6oba 17:4 XxXxil Ay6oba 17:16

su dul yaw, ana ku may gaddu?

4 Yaa fatt xelu fii,
kon nag bu leen may ndam.

5 Nee fiu, ku njarifi tax nga wor xarit,

say doom a cay loru.

6 Man la nit fii def 1éebukaay,

di ma tifli ci kanam.

7Naqar tax na saay gét giim,

saa cér yépp jeex ba mel ni takkndeer.

8 Ku jub a ngii jommi ci lii ma dal,

ku toofiul a ngi xabtalu fi kaw yéefar yi.

9 Waaye aji jub a ngi topp yoonam,

boroom loxo yu set a ngi géna am kattan.

10 Waaye yeen fiépp, waxaatleen, ma dégg,
boroom xel daal duma ko gis ci seen biir!

11 Samay fan wéy na,

mébét yaqu,

yaakaar yakki.

12 Nii guddi lafiu def béccég,

naan leer sorewul, te 1éndém teew.

13 Ndegam kérug njaniiw laa yaakaarati,

te biir léndém laa nara téri,

14 ndegam maa naa paxum yaqute ma: «Yaay

sama baay!»
naa saxu bammeel: «Yaay béoy!» mbaa «Jigéen

samal!»
15 Kon ana sama yaakaar?

Ana ku gisati sama yaakaar?
16 Xanaa day and ak man tabbi bammeel,
nu bokk téraayu pénd.

18

Bildadd buurati na



Aydoba 18:1 Xxxiii Ay6oba 18:16

1 Bildadd mu Suwa addu, ne:
2 Xanaa dungeen noppi mukk?
Andleen ak xel, nu wax.
3 Ay mala ngeen nu teg daal,
def nu ay naataxéona?
4Yaw nag yaa topp sa mer ba loru!
AyoOobaa, addina day gental ngir yaw a?
Am aw doj ay toxal boppam ngir yaw?

5 Ku bon kay lag leeram di fey,

te taalam du jolli.

6 Xaymaam day léndém,
lampam ba ko tiim ne kamaj.
7Bu daa waaxu démb, di temp tey,
ay mébétam di ko mbas.

8 Moo dox ba tabbi cib caax,
weéndeeloo biir mbaal,

9 tank ba téqgtaloog fiir,

ab racctal ne ko ratt.

10 Buum ga koy lonk a nga suulu,

am yeer di ko xaarew fall.
11 Lu ragloo koy darey mbetteel,

ne ko dann.
12 Mooy xiif ba doole réer ko,

musiba taxaw, xejjoo ko.

13 Jangoro di ko nacc,

woppi ndee di lekk cér ya.

14 Ku bon lees di fioddee fa jammi xaymaam,
diri ko ba fa kanam buuru musiba yi,

15 manees naa dékke xaymaam, moomatu ko,
tamarax lees fay suy.

16 Ku bon mooy garab gu dee kaw ak suuf,
reen wow, xob lax.

17 Turam tukkee kaw suuf,

ba deesatu ko tuddem pénc.

18 Dees koy bémeéxeg leer, tabbal 1éndém,

dage ko addina.

19 Du doom, du askan wu muy waccey bokkam,
te kenn du desey dalam.

20 Waa sowu jommi cig mujam,

waa penku di rasu naa:

21 «Dalub kaccoor déy, lee di mujam,

ku faalewul Yalla, nii la makkaanam!»

19

Yallaa may jot

1 Aydoba addu ne:
2 Dungeen ma noppee xafl jammi bakkan,
di ma séf wax ju dul jeex?
3 Fukki yoon a ngii ngeen di ma saaga,
te rusuleen maa sonal.
4 Su ma moyoon dégg sax,
maay bokk ak sama moy fanaan.
5 Defe ngeen ne yeena ma gén,

ba di ma sikke musiba mii ma dal?_
6 Waaye xamleen ne Yallaa ma toofi,

ab caaxam a ma dar kepp.

7 May woote wall, wuyeesu ma,

ma naan ndimbal, atteesu ma.

8 Manumaa jall, Yallaa fatt sama yoon,
léndémal samay jaaruwaay,

9saggi sama sag,

foq sama kaala,

10 tojat ma wetoo wet ba ma taggoo,
déjjati sama yaakaar ni garab,

11 jafalal mam sanjam,

boole ma ciy noonam,

12 gy gangooram dikkandoo,
yékkatiy jal, gawe ma,

dal fi wér sama xayma.

13 Samay bokk, mu soreleek man,

samay xame sax fiooru ma.

14 Jegefaale ba ma,

xame fatte ma,

15 sama gani démb def ma ni jaambur tey,
samay mbindaan it noonu,

nu def ma ni doxandéem. _ _
16 Su ma doon woo sama surga, ba di ko tinu sax,

da may tangamlu.

17 Sama xetu gémmifi dag na sama jabar,
sama doomi ndey sax seexlu ma.

18 Gone yi sax a ngi may sewal,

su ma jogee di dem, fiu di ma baatal.

19 Sama wollérey démb yépp a ma sib,
ma sopp leen, tey fiu déddu ma.

20 Der aki yax laa dese,

daanaka dee naa.

21 Yérmandee, yérmande, yeen samay xarit,
Yallaa xacci, fadd ma!

22 Lu ngeen ma tornale nii ni Yalla?

Xanaa yappuleen ma ba suur?

23 Ey su samay kaddu ténku woon ci mbind!
Ey su fiu manoona xacc mbind ma cib téere,
24 xacce ko xalimag weil ak beteex

mu fhaase faww ciw doj!

25 Waaye man xam naa ne sama jotkat a ngi
dund,

te mooy mujje taxaw fi kaw suuf.

26 Bu sama der bi lekkoo sax,

du tee ma dese suux wu ma xoole Yalla,

27 xoolal ko sama bopp,

te du doon sama gan.

Maaka namm lii ci sama xol!

28 Yeena ngi naan: «Ana nun koy tonale,

ba am lay wu ko tiifial?»

29 Ragal-leen saamar!

Seen xadar jii iaawtéef la, saamar ay atteem,
xamleen ne atte am na.

20

Cofar nee ku musiba dab, yaa tooft

1 Cofar mu Naama addu ne:
2 Kon ma addooti ndax jaaxle,

ba xol jallaafioo.
3Dégg naa kaddug yedde gi nga may saagaa,
waaye samam xel a ma déey sa tont.

4 Xanaa xamoo lii? La dale ca cosaan,

ba nit tegoo kaw suuf ba tey,

5 xamoo ne ku bon, ag sarxolleem aggul fenn,
te banneexu yéefar yaggul?

6 Bu maggoon ba tollook asamaan it,

ba bopp ba akki fa kawa kaw,

7 day mujj seey faww niy jonkanam;

fia ko daa gis naa: «Ana mu?»

8 Kenn du ko gisati, day réer ni gént,

mbaa njeneeru guddi ju daqu, wéy.

9 Bét bu ko gisoon du ko téllanti,
dékkuwaayam dootu ko séen,

10 ay doomam ay damp néew-ji-doole yi,
ba delloo seen alal.

11 Mooy and ak dooley ndawam,

téri biir bammeel. _
12 Lu bon la daa tagamtikoo,

log ko, laq ca suufu lammifi wa,

13 di ko siiramtal te du ko wacc,

xanaa taf ko ca digg denglefi ma.

14 Waaye la muy lekk ay soppiku ca biiram,
doon danaru fiangoor ca butit ya.

15 Moo déréxoon alal, moo koy goqi,

ca biiram la ko Yalla di yuree.

16 Ndeke tookey fiangdor la muucu,

mu rey ko ni mat-matu saamaan.

17'yalla bumu niir wali dex

ak waltani lem ak soow.

18 Dina delloo lu mu amoon, du ko warax;
te alal ju mu jula woon, du ko jarifioo.

19 Moo déggaate néew-ji-doole, déddu ko;
aakimoo kér jaambur te tabaxu ko.

20 Biir ba du wéet,

lu mu xemmem, du récc.

21 Dara du récc ab kollam,

moo tax xéewalam du toog.

22 Fa mu regge lay jaqge,

mépp musiba képpu ci kawam.

23 Ba muy sol kollam

la ko Yalla di yonnee tangooru sanjam,
tawal ko ko lu fees dégam.

24 Mu daw ngannaayu wef,

fittu xanjar bétt ko,

25 jam ko ba féll,

cat la bétt xol ba, di melax fa mu sare,
tiitaangey ndee ne ko taral.

26 Mboolem 1éndém a laqu di ko xaar;,
te sawara wu loxo jafalul a koy xoyom,
lakkaale lu desoon ca xaymaam.

27 Asamaan ay weer fiaawtéefam,
suuf jog, seedeel ko tuuma.

28 Koomum kéram day tukki, ne mes,
keroog sanjum Yalla ma.

29 Lii moo di wallu nit ku bon, fa Yalla,
muy cér bu ko Yalla dogalal.

21

Ayodoba weddi na alluway xarit ya
1 Ayéoba addu ne:
2 Dégluleen maa, dégluleen sama baat,
te mas-sawoo ma seenug teewlu.
3 Mufial-leen ma boog, ma wax, man,
balaa nit a reeti.
4 Sama tawat lii, da di maak nit a?
Gannaaw du nit, ana lu ma tee xaddi?
5 Geesuleen ma, waaru,
ba loxo ub gémmiri.
6 Su ma ko xalaatee, damay tiit,
di kat-kati.

7 Lu tax ku bon di dund,
bay magal sax, di and ak doole?

8 Doomam day toog, mu fekke,

bay xoo0l ay sétam,

9 kéram nekke jamm, mucc safaan,
te yetu Yalla du ko dal.

10 Ku bon, yékkam day téb te du moy,

nagam di jur te du xacc.

11 Day gis ay xaleem di bajantu,

goneem yépp di tébantu.

12 Day xaacoondook um tégg aki xalam,

di bége baatub toxoro,

13 Ku bon ay fiédd ay fanam ci biir teraanga,
doora jekki wacci njaniiw.

14 Moona kee noon Yalla: «Xiddi ma!

Xam saw yoon soxalu ma.

15 Ana kuy Aji Man ji sax ba ma di ko jaamu?
Su ma ko tinoo, ana lu mu may jarifi?»

16 Kii xanaa du teraangaam a ngi ciy loxoom?
Ndaxam taxul ma roy ko fenn!

17 Ku bon, ana fu ag xuyyam kamaje?

Fu ko musiba dikkale?
Fu Yalla mere, ba sédd ko safaan?

18 Ana fu ku bon mele nim fiax mu ngelaw wal,

mbaa boob mu callweer yébbu?

19 Aa ku bon daal ay toofi, Yalla dencal doomam
af ba?

Ki tooni kay, na ko fey, mu xam,

20 gisal boppam sankuteem,

ba jolu merum Aji Man ji!

21 Ana luy yoonu ku bon ci waa kéram, gan-
naawam,

te fekk limu fanam jeex?

22 Ana kuy jangal Yalla xam-xam,

moom miy atte fiu kawe fia?

23 Kii a ngi deeyaale dooleem,

xel ma dal, tiitul dara,

24 yaram wa niin,
yax ya naat.

25 Kee deeye nagaru xol,
masula fiam banneex,

26 te fiooy téddandoo biir suuf,
bokk sangooy sax.

27 Mu ngoog! Maaka xam li ngeen foog,

te di ma ko fexee fitnaale!

28 Ngeen ne: «Ana fu kér kangam di mujje?
Ana xayma ba ku bon ka dékke?»

29 Xanaa laajuloo tukkikat yi?

Am gémuloo seeni seede?

30 Bésub safaan ku bon ay mucc,

bésub mbugal it, mooy raw.

31 Ana kuy janook moom, sikke ko jikkoom?
La mu def, ana ku ko koy fey?

32 Moom de bu deeyee, ség ya lees koy robi,
te bammeelam, dees na ko wattu.

33 Liy topp néew ba, day bare,

liy dox jiitu ko wees ab lim,

te suufu xur wa sax da koy sedde.

34 Kon seeni mas-sawu, cooldoli neen!

Seeni tont, jinigali kese!

22

Elifas nee tuub a war Ayooba
1 Ba loolu amee Elifas ma cosaanoo Teman

by

addu ne: ] L
2Yalla, ana lu ko nit mana jarifi?

Xanaa ku xelu jarifi boppam!

3 Ana lu sag njub mana yokk Aji Man ji?
Lu ko sag mucc ayib mana indil?

4 Xanaa du sag njullite la lay bantale,
bay agg ak yaw ci layoo?

> Du sag mbon gu réy a la ko yobbe,

ak say toofi yu amul kem?

6 Yaa lebal mbokk, aakimoo tayleem ci dara,

bay nangu mbubbam néew-ji-doole, mu ne
duyy.

7Yaa mayul ku mar ndox mu naan,

mbaa nga xaf ku xiif lu mu lekk.

8 Boroom doole jagoo réew mi,

ku fiu beral loxo dékke.
9Yaa bayyi jétun, mu deme loxoy neen,

tey néewal doole ab jirim.

10 Moo tax ay ndégg-séréx di la dar kepp,
musiba jekki ne la taral,

11 mbaa léndém gu la teree gis,
mbambulaan dikk, médd la.

12 Xanaa Yalla sutul asamaan?
Xoolal biddiiw ya géna kawe!

13 Nga naa: «Ana lu Yalla xam?
Ana nu muy attee ci gii 1éndém gu tar?
14 Niir yee ko laq ba du nu gis,
fa muy doxantoo ca kaw taaxum asamaan!»
15 Dangaa nara topp fiallu démb,
_'wa nit fiu bon fia fialoon?
16 Noo buube, ne mes te seen app jotul,
seen kenu mabb, wéy nim wal,
17 te fioo doon naa Yalla: «Xiddi nu!»
Nii ana lu leen Aji Man ji di def?
18 Moona moo feesaloon seeni kér ay teraanga,
waaye fiu bon fiii, royuma leen fenn.
19 Aji jub fieey gis sankutey iiii, bég;
Nu mucc tuuma Haa leen di kokkali,
20 naan: «Na nu jogaloon sankuwufioom?
Seen koom ma xoyomuwul a?»

21 Jubool ak Yalla rekk, am jamm,
ngéneel dikkal la.
22 Nangool ndigal ci lammifiam,

te déxéni kaddoom ci sa biir xol.
23 Dellul ci Aji Man ji rekk, ba taxawaat,

te nga sorele sa xayma njubadi.

24 Tegal wurus ci suuf,

wacce wurusu ngalam doji xur,

25 te Aji Man ji di sa wurus,

di sa jali xaalis.

26 Su boobaa nga bége Aji Man ji,
mana siggi, séentu Yalla,

27 di ko fiaan, mu di la nangul,

yaw it ngay waccook say dige,

28 ]oo dogu, mu sotti,

foo jaare, mu leer,

29 ba bu nit detteeloo, nga yékkati ko,
te ku toroxlu, Yalla wallu la.

30 Ku fiakkula tooii sax, mu xettli la,
te sag nakk sikk lees koy xettlee.

23

Ayooba nee Yalla noppi na

1Ba loolu amee Ayo6oba addu, ne:
2 Ba tey maa ngi jooy jooy yu metti,
di onk bay ub gémmif,
3 £y bu ma xamoon fa may gise Yalla,
ba akki péncam,
4 diis ko sama mbir,
agge ko lépp lu may tawat,
5 ba xam lu di tontam,
dégg li mu may wax.

6 Ndax dooleem ju bare la may yeye?
Déedéet xanaa! Dina ma teewlu moos,
7ba ku jub layoo faak moom,

ma daldi mucc sama attekat faww.
8 Seet naa wetu penku, Yalla nekku fa,

ma seet sowu, gisuma ko.

9 Bu jappee fa wetu béj-gannaar, gisuma ko fa,
bu jallee béj-saalum séenuma ko fa.

10 Ndaxam moo xam fi ma jaare,

te bu ma nattoo, ma génn ci

i wurus wu fiu xelli.
11 Tankam, sama tank,
yoonam laa tegu, moyuma ko.

12 Dédduwma ay santaaneem,

sama biir xol laa denc ay kaddoom.
13'valla de kenn la, ana ku koy wafifii?
Coobarey bakkanam lay def.

14 Mooy sottal lu mu ma dogalal,

te bare na lu mu ma nasal. y
15 Lee tax su ma janook moom, tiit,

te lu ma géna xalaat, gén koo ragal.

16 Yalla daal a réccal samaw fit,

Aji Man jee ma tiital!

17Du 1éndém gi ma nekke moo ma wedamal,
du léndém gii ma muur.

24

Aydoba nee Yallaa ngi tanqamlu
1Lu tee Aji Man ji appal nit bési mbugal,
ba ku rafifiee Aji Sax ji fekke yooyu bésam?

2 Nit a ngi toxal kemu suuf,
nit a ngi sacc ug jur, foral leen.



Aydoba 24:3 xliv Ayo6oba 24:15

3 Mbaamu jirim, fiu wommat, yébbu;

nagu jétun, fiu jél kob tayle.

4 Néew-ji-doole, fiu buuxe ko ciw yoon,

baadoolo yi far bokk laquji.

5 Néew-ji-doole yaa ngii mel niy mbaami all ci
mandir) mi,

di fortaatu lu fiu lekk,

all bu wow bi yor seen xontu njaboot.

6 Tooli jaambur lafiuy géobaani,

di wittaani resefi ca tookéri fiu bon fia.
7Duyn lafiuy fanaane ndax rafle,

sangoo seen der ci sedd bi.
8 Nooy tawtee tund ya,
di lagoo xunti yu fiu seeloo.

9 Xoncees na jirim ci weenu ndeyam,
jélees na tayle alalu néew-ji-doole.

10 Duny lafiuy wéye ndax rafle,
biir wéet, fiuy gadduy sabaar,

11 di nal diwu oliw ci tooli jaambur,
di dér reseni ju fiu dul naan.

12 Biir dékk ba la nit fiay binnee,
fia fiu gaan di woote wall,

te Yalla toppul kenn toofi.

13 Nee noonoog leer,

faalewfiu yoonu béccég

te dufiu fa taxawaaloo.

14 Bét di set, bdomkat jog,

béom baadoolo bi néew doole,
guddi jot mu dib sacc.

15 Moykat bu géor a ngi yeeru timis,
fab ndimo, kaalawoo,

naan bét du ko gis.

16 Nu ngi léndémtu, di toj kér yi,

béccég fiu téju,

xamuifug leer.

17 Noom fiépp fiuulaayu guddeey seen béccég,
léndém gu ne kéruus lafu xejjool.

18 Yal nafiu wéye walum ndox,
te suuf sa nu séddoo alku,
ba kenn dootu dégmal tookéru resefi.

19 Yal na maral ak tangoor piisal seen ndoxum
taw,

te njaniiw médd fia bakkaar.

20 Yal na leen seen ndey sax fatte,

sax yi muucu leen,

nu fatte leen,

ba njubadi déjjatiku ni garab.

21 Nu ni mel ay lekk alalu jigéen ju télee jur,
te dufiu baaxe jétun.

22 Waaye Yallaa mana daq boroom doole,
su nee téll, mu xalaat bakkanam.

23 Moo leen di may fiu wéeroo seen céslaay,
tey xool fa fiuy jaare.

24 Dafiuy jog, nes tuut fiu ne mes,

wadd, nu boole for,

fu daldi lax niy gub.

25 Su dul noonu, ana ku may fenloo?
Ana ku mana neenal samay wax?

25

Deesul am dégg fa Yalla

1 Bildadd ma bayyikoo Suwa addu, ne:
2Yallaa man te mata ragal,
di def jamm fa kawteem ya.
3 Ay gangooram limu naam?
Ana ku mu dul jam ceefieeram?
4 Ana nu nit di ame dégg fa kanam Yalla?
Ku jigéen jur, nu mu mana laabe?
> Xoolal, weer wi sax leerul ba doy ko,
te biddiiw yeet gisul seen sellaayu leer,
6 astamaak nit kii tanewulu sax,
doom aadama jii génul gasax.

26

Yaa mat wall
1 Ayooba addu, ne:
2 Ndaw ndimbal Iu réy ci ku néew doole!

Yaaka mana wallu ku amul kattan!
3 Yaaka mana xelal ku xeluwul
ak xam-xam bu yaa bi nga fi xamle!

4 Ana ci koo jéle sa kaddu yii sax?
Ak ku la xelal miim xel?

Yalla kenn xamu ko.

5> Ndem-si-yalla yaa ngay lox
ca ron ndoxi biir suuf, ook fia fa dékke.

6 Fany la njaniiw def fa kanam Yalla;
du genn kiiraay gu ko lag paxum sankute.
7 Kee firi asamaan fu dara amul,
sanjamtal suuf fu dara newul.
8 Kee géndaley ndox ciy xambaaram,
te taxul niir wa fiu laloo facc.
9 Keey firi aw niiram,
yiire nganguneem.
10 Kee rédd digu wérngal fi kaw géej i,

fa cat la leer ak 1éndém digaloo,

11 kenuy asamaan jaayu,

di jommi ci kaddu yi muy géddee.
12Dooleem la mane géej,

manooreem la rajaxee Raxab ninki-nanka ja.
13 Noowam wal, asamaan leer,

loxoom jam jaan jay balaw-balawi.

14 1ii de, mooy lenni jalooreem!

Ndaw ndéey lu tuut lu nu ci dégandeem!
Ana ku mana xam riiru dooleem?

27

Ayooba barfi na
1 Aydoba dellu yékkati kaddoom, ne:
2 Yalla miy dund seere na, moom mi ma xafi
dégg,
moom Aji Man ji ma teg naqaru xol,
3ne li feek may and ak bakkan,
di noyyee noowal Yalla,
4sama gémmifi gii du wax njubadi,
sama lammif wii laa ne, du tudd ay fen.
5 Yalla buma leen jox dégg,
ba ba may dee duma weddi samag mucc sikk.
6 Sama njekk laay noy, duma ko ba,
sama giiru dund sama xel du ma yedd.

Yéene néeg la

7Yal na noon bokk ak ku bon demin,
ku may fexeel bokk ak kaccoor ag muj.
8 Ana lu yéefar biy yaakaarati bu faddoo,

ba Yalla moom bakkanam?
9 Bu ko njaqgare di dikkal,

Yalla day dégg yuuxam a?
10 Ndax Aji Man ji la daan bége,
am daan na tudd Yalla fu mu tollu?

11 Ma xamal leen boog li ci dooley Yalla,

duma leen nébb li Aji Man ji namm.

12 Dama ne, yeen fiépp a ko gisal seen bopp sax,
kon lu leen yebuloo nii ci neenug neen?

13 Lii mooy cér bi Yalla sédd ku bon,

mooy wall wi Aji Man ji dencal ku néeg.

14 Njabootam ne xas, saamar jagoo,

te balaa booba dufiu lekk ba suur.

15 Na koy wuutu, mbas a leen di rey,

te ay jétunam dufiu ko jooy.

16 Su doon jal xaalis ni suuf,

yére yomb ko ni feppi suuf,

17 mooy dajale, aji jub sol;

xaalis ba, kay def njub séddoo.

18 Mooy tabax kér gu tanewul
mbaarum wattukatu tool,

te 1éndu jargofi gén koo dégeér.

19 Keey téraale alal ju mu dul gisati;

day xippi, fekk mu ne mes.

20 Musibaa koy dab nim wal,

ngélénu guddi kéf, yobbu,

21 ngelawal penku déjjatee ko kéram,

jalax, mu wéy.

22 Dees na ko diir, ban koo fiéeblu,

mu daw, di wuta récc dooley saan ya.

23 Dees na ko tacc-taccali loxo,

di ko ciipoo fa kéram.

28

Xel mu rafet, fa Yalla
1 Xaalis déy am na mbellam,
wurus am bérabu seggukaayam,
2wefi gu fiuul ci suuf lees ko jéle,
te xanjar, ay doj lees di xelli, ba am ko.
3 Dees na taal, daq ug léndém,
di géstu ba fu géna laqu

doji biir 1éndém gu ne kéruus.

4 Nit a ngi gas ay xunti fu soreeki dékkuwaay,
di sandaamtalook a jaayu fu kenn newul,
te tank jaarewu fa.
> Kaw suuf day mefifi ub dund,
X0ote ya mel ni lu sawara salfaafie.
6 Doj ya ca biir la peri safiir makkaanoo,
te péndaxu wurus fiakku fa.
7 Wii yoon, tan xamu ko,
bétu jaxaay du ko gis.
8 Rabu all du fa joggi,
te gaynde sax du fa jaare.
9 Loxol nit ay song doju kekk,
buddi reeni tund, jallarbi.
10 Ci hiir xeer yi lay yettey xunti,
ba bétam di gis lu cay alal.
11 Nit a ngi dogale wali ndox,
ba lu laqu woon, mu leeral naff.

12 Waaye xel mu rafet fees koy jéle,

ak fu ag dégg makkaanoo?

13 Doom aadama xamul njégam,

te amul biir réewum aji dund fii.

14 X6ote ya nee: «Xel mu rafet dékku fi de!»

Géej ne: «Nekku fi de!»
15 Wurus mayewu ko,
xaalis wecciwul njégam.
16 Deesu ko weccee wurusu ngalam it,
mbaa peri onigsé ak safiir.
17 Deesu ko méngaleek wurus

ak ngén-gi-per yuy takk,
te ngén-gi-ganjari wurus wecciwu ko,
18 waxeesuli xor ak yeneen xeeti per;
xel mu rafet a gén per yu géna jafe,
19 du moroomu peru topaas

ba ca réewum Kuus,
te wurusu ngalam daal wecciwu ko.

20 Xel mu rafet, ana fu mu joge,

ak fu ag dégg makkaanoo?

21 Ump na bétu 1épp luy dund;

njanaaw la fa kaw sax gisu ko.

22 paxum sankutee ngi addoondook ndee naan:
«Dégmati nan ub jéwam de!»

23 Yallaa rafifiee yoon wa jém xel mu rafet,

te moo xam makkaanam.
24 Kii daal ay jéer ba fa cati addina,

di gis mboolem lu asamaan tiim.

25 Ba Yalla appalee ngelaw diisaayam,
nattal ndox ab dayoom,

26 ba mu sakkalee ab taw dogalu yoonam,
sakkal melax ak dénu aw fiallam,

27 ca la nemmiku xel mu rafet, xamle ko,
samp ko, géstu ko,

28 daldi ne doom aadama:
«Ragal Boroom bi daal, mooy xel mu rafet,

te déddu lu bon mooy am ug dégg.»

29

Ayooba jooy na démbam

1 Ayéoba tambaleeti ne:
2 £y ku ma doon delloo jamono ya woon,
fan ya ma Yalla daa wattoo;
3ba mu may tiim, di ma niital,
may doxe ag leeram, biir 1éndém!
4 Ba ma tolloo sama digg doole,
te Yalla xejjoo sama xayma.
5 Booba Aji Man jaa ngeek man ba tey,
sama gone yu goor yéew ma,
6 may jangoom niw,
seggukaay di ma walal ag diw.
7Bu ma génnaa ba ca bunt dékk ba,
digg pénc ma laay ]ekkasndlkoo
8 waxambaane gis ma, fiooru,
mag fia jog, taxawal ma,
9 kangam ne xerem,
ub gémmifiam,
10 garmi ne selaw,
lammifiam taqoo denglefiam,
11 nopp dégg ma, ndokkeel ma,
bét gis ma, seereel ma yiw.
12 Néew-ji-doole woote, ma wallu,
boole ci jirim bu tumuranke.
13 Naanu ku naroona sanku di ma dal,
may tooyal xolu jétun.
14 Njekk laa woddoo woon, njekk wodd ma,
te dégg laa defoon mbubb ak kaala.
15 Silmaxa, maa dooni gétam;
ab lafafi, ma diy tankam.
16 Néew-ji-doole, maa doon baayam,

ku ma xamul sax, may seet agam.
17 Ku jubadi, ma dammi njaamam,
foqatee am paddam cay sellam.

18 Ma noon samay fan dina neexook feppi suuf,

ma doora deeye sama biir njaboot.

19 Ma noon su ma doon garab samay reen féllem
ndox,

ab lay fanaanee faam car ya.

20 Ma noon darajaa may yeesalal nganam,

may géna danalati xala.

21 Man lees daa déglu, di ma xaar;

ne cell, di taataan samam xel.

22 Samay kaddoo leen di dal, genn-genn,
te su ma addoo ba daaneel, kaddu jeex.
23 Booba lees ma daa séentu nib taw;
na napp, di nég waamey waxset.

24 Samay ree gémeesu ko woon,

Xanaa ne siiwa gis sama kanam gu leer.
25 Maa jiite woon, di dogal doxalin,
toog toogaayu buur ci biir gangooram,
te di leen défal ci seen naqar.

30

Ayooba jooy na coono
1 Tey fii may diijoo ngii, te ioo ma féete ndaw,
seeni baay a tekkiwuloon tus,
ba ma siide leena jél,
Auy sammandook samay xaj.
2 Ana njarifi lu iu ma amaloon sax?
Yooyu koofioor yu jeele?

3 Nii nddol, xiif, desey yax,

di neefiaatoo biir all,

fu 1éndém, gental, maral,

4 di witt fiax mu saxe ciy tan
ak a gasi reen, di dunde.

5 Noofiu lees daqe fi biir nit fii,
di leen yuuxoo niy sacc,

6 fiu dékkey xur,

ci biiri pax aki doj,

7 di paaxe biir gajj gi,
dankaloo ci ron dég yi.

8 Nu sew lafiu, fiu kenn yégul,
Xanaa caw leen, génne réew mi.

9 Tey nag fioo may woyantoo,
di ma léeboo.

10 Dafiu maa seexlu, nooru ma,

néeg maa serati ci kanam.

11 vallaa ma nasaxal, torxal ma,

ba amatufiook man yemukaay.

12 Mii njurum baadoola mu féete ndijoor, di ma
téqtal,

di ma xallal yooni sankute.

13 Nu ngi may dogale, nar maa musibaal,

te soxlawufiu ci ndimbal.
14 Fu yaa lafiu bétte,

buure jali tojit, ne jayy fi sama kaw.
15 Musiba da maa élém,

sama daraja naaw ni ngelaw,

sama teraanga naaxsaay niw niir.

16 Tey maa ngii sama bakkan di piis,

bési njagare ne ma taral.

17 Guddi dikk di bénn samay yax, muy rot,
mitit di perefi te du selaw.

18 Kii ne nikk sama mbubb,

ne ratt sama baatu mbubb,

19 xalab ma ci biir ban bi,

may nirook pénd akub doom.

20 Woo naa la wall, wuyuwoo ma,

ma taxaw, nga niir ma.

21 Yaa soppiku, néege ma,

di ma soxoree sa diisaayu loxo.

22 Yaa ma ne siféet, waral ma ngelaw,
pamti-pamtee ma biir ngélén.

23 Xam naa xéll ne ci dee nga ma jéme,
te mooy kérug ndajem képp kuy dund.

24 Ku sankule du tallal loxoo?
Ku musiba dab du woote wall?
25 Moona sama rongoofi a daan tuurul boroom

tiis,
sama xol di tiisoo aji fiakk ji.
26 Lu baax laa yaakaar, lu bon ne jalafi,
leer laa séentu, guddi ne jaas,
27 sama xol 1émbaajoo, téé dal,
bési naqar dogale ma.
28 Maa ngi wéye fiuulaay bu ma tangoor tegul,
di taxawe biir ndaje, di woote wall.
29 Damaa mujj bokk ak till,
neexook looy,
30 fiuul, yaram di xub,
tang, di bax,
31 sama xalam tiisal,
sama toxoro jooy.

31

Ayooba waat na
1 Maa jaayanteek samay gét.
Ana nu may xooleb jang?
2 Lu ko moy ana sama cér ca Yalla ma fa kaw?
Lu ma Aji Man jiy sédde fa kawte ya?
3 Xanaa du safaan a fieel ku bon,
nagar fieel ku haaw?
4Du Yallaa ngi gis fu ma jaare,
di waffi sama bépp jéego?

> Ndegam damaa doxe ndéngte,

mbaa ma gaawtoo njublay,

6 na ma Yalla natte mandaxekaayu dégg,
ba rafifiee samag mat!

7Ndegam samay tank a moy yoonu njub,
mbaa sama xol topp saay gét,

mbaa sama yoxo yii gakk fenn,

8 yal naa ji, keneen lekk,

ma jémbat, fiu buddi.

9 Ndegam jabaru jaambur a ma xafi sago,

ba ma di ko yeeroo sama buntu kér moroomu
goor,

10 yal na sama jabar bojjal keneen,

fieneen tiim ko. '
11 Su ma ko defoon, muy jéfu yaqute,

di moy gu yeyoo pénc,

12 te di sawara wu may xoyom
ba ca paxum sankute ma,

lu ma mefifile, mu buubaale.

13 Ndegam maa sofental sama aqu jaam,
bu fiu may jooytu, diy géor mbaa jigéen,
14 bu ci Yalla jégee, ana nu may def?

Bu ma ko laajee, ana lu ma koy wax?

15 Ki ma sakk ci sama biiru ndey,

xanaa du moo leen sakk fioom itam?
Du kenn kee nu sos ci njurukaay?

16 Damaa masa xaf néew-ji-doole lu muy sakku,

mbaa ab jétun wékk ma bét, ma tas yaakaaram?

17 Am damaa masa wéetoo ab dog,

te sédduma ca jirim?

18 Ba may ndaw laa dala yor ab jirim ni baayam;

te ba ma juddoo ci sama ndey laa dala gindi ab
jétun.

19 Ndegam maa seetaan ku rafle nara sanku,
seetaan néew-ji-doole ju amul malaan,

20 te sanguma céram, mu sante ma ko,

di nugloo ndimo lu fiu rabbe sama kawari gatt,
21 ndegam maa xaccil sama loxo ab jirim,

ndax yaakaar kiirlaay ca pénc ma,

22 yal na sama loxo teqlikook sama mbagg,
sama pérég fage ci conc li.

23 Mbugalu Yalla kat laa ciy ragal,

te maggaayam xajul ci man.

24 Ndegam damaa def wurus sama yaakaar,
bay tudde ngén-gi-wurus sama céslaay;

25 ndegam maa bége sama alal ju bare,

bége koom gu ma sama doole may;

26 ndegam maa masa niir jant beek leeraayam,
mbaa weer wiy daagoo yanjaayam,

27ba namma laqu, di ci jaamu lenn,

bay féon sama loxo, wormaale leen;
28 konoon it muy flaawtéef gu yeyoo atte,
nde kon ma weddi Yalla ma fa kaw.

29 Ndegam maa bége musibay bafi,

mbaa ma bellaxndikoo loraange ju ko dab,

30 te bakkaarewuma sama lammifi sax,

ba di ci fiaanal noon alkande,

31 ndegam du samay bokk a ma seedeel ne:

«Ana ku mu leelul ndawal ba mu regg?»

32 te biti, masumaa wacc doxandéem di fa
fanaan,

sama bunt laay ubbil ku nekk ciw yoon,

33ndegam maa roy nit fii, di nébb samay toof,

di népp-néppal sama sikkaange,

34ragaluma jéwu addina de,

tiituma mbooloo mu ma nawloodi it,

ba ne cell bafia génn sama buntu kér.

35 Ma ne éy ku may may nopp?

Sama torloo ngoog, na ma Aji Man ji tontu!

Su dee téereb tuuma bu ma ku may layool
bindal,

36 maa koy gaddu, kaalawoo.

37 Maay limal Yalla jéego bu ma séqi,

di taxawi fa kanamam taxawaayu garmi.

38 Ndegam sama tool a ma tuumaale ay jooy,

rongooiii toobo yay bas-baseendoo,

39 ndegam maa lekk lu ca fior, te dikkewuma
dara,

ba xaf bakkan fia ma ko beyaloon,

40 kon yal na ay dég wuutu bele ba,
fiax mu bon wuutu lors ba.

32

Ndaw nee na mooy tontu mag

1Fa la fietti géor fioofia noppee tontu Aydoba,
ndax la Ay6oba gis njekkam. 2 Ba loolu amee
Eliyu doomu Barakel ma askanoo ci Buus, bokk
ci langu Ram daa mer ba futt ca la Aydoba
déggal boppam fi kanam Yalla, 3 ak la fietti xariti
Ayooba ya fiakk lu fiu ko tontu, ba tax fiu teg
Yalla toofi. 4 Eliyu nag moo mujjoona wax ak
Ayo6oba, ndax moo féete ndaw fiett fia. 5 Mu gis
ne fietti géor fia amatufiu tont, xol ba sot, mu
mer ba futt. 6 Ca la Eliyu doomu Barakel waa
Buus ba, addu ne:
Man de damay ndaw, ngeen diy mag,
ba tax may teeylu,
ragal leena biralal sama xam-xam.
7Ma noon: «Na yagga-dund wax,
na dund-jopp xamle xel mu rafet.»
8 Ndeke xel mi ci nit
mooy noowal Aji Man ji koy may dég-dég.
9 Dund-jopp taxula rafet xel,
te di mag taxula xam yoon.
10 Moo tax ma ne: «Déglu ma;

man it ma biral sama xam-xam.»
11 Dama ne, négandiku naa seeni kaddu,

teewlu seeni déggin,

ba ngeen di jeexi tont ba tey.

12 Yeen laa doon teewlu,

te kat kenn ci yeen yeyu ci Baay Aydoba,
kenn joxu ko tontam.

13 Buleen ma ne:

«Xel mu rafet mi nu ci gis moo di:
Yallaa ko mana tiifial waaye du nit.»
14 Du man la Baay Ay6oba jéme kaddoom,
kon du seeni wax laa koy tontoo.

15 Nii kat jommi nafiu, waxatufiu;
ba kaddu déddu leen! ~

16 Dama leen di xaar te waxufiu,
Xanaa taxaw, tontootunu?

17 Damay tontu sama wall, man it;
damay biral sama xam-xam, man it kay!
18 Sama dénn a fees aki wax,

te samam xel xiir ma ci wax.
19 Sama xol baa ngii mel ni

lu sol biifi, ube rapp,
mbete mbuus mu yees mu nara facc.
20 Naa wax boog, ba féex,
naa addu, ba tontu.
21 Duma ci am xejj ak seen,
te duma jay kenn.
22 Xawma sax nu fiuy jaye,
nde konoon ki ma sakk gaaw ma fee jéle.

11.éegi Baay Aydoba, ngalla déglul samay wax
te teewlu sama kaddu yépp.

2 Xaaral, ma addu boog,

ba sama lammifi tudd li may bégga wax.

3 Xel mu déggu laay waxe,

samay kaddu di xam-xam bu woor.

4 Ngelawal Yallaa ma sos,

noowal Aji Man ji daal a ma may bakkan.

> So0 manee, tontu ma;

defarul, janook man.

6 Maa ngii, yem ak yaw fa Yalla;
ci ban lafiu ma moofie man itam.
7Du sama fiangaay bu lay tiital,
du sama daraja ju la diis.

Yalla du moroom
8 Yaa wax déy, ma dégg,

te dégg naa bu baax say kaddu.

9 Nga ne: «Set laa def, toofiuma;

mucc ayib laa def, iaawuma fenn.

10 Waaye Yallaa ngii di ma wuta taqal,

def ma ab noonam,

11jéng ma,

di xool fépp fu ma jaare.»

12 Foofu déy, moy nga dégg, ma wax la ko,

Yallaa sut doom aadama.
13 Ana loo koy sikke,

naan du layoo lenn ci mboolemi jéfam?

Yalla dina wax ciy gént
14 Yalla déy, dees koo teewluwul,
waaye day wax benn yoon ba yaar
15 ci biir peefium géntu guddi,
fa nelaw dabe nit,
ba mu yandoore kaw lalam.
16 Mu ne ko rukk ndéey,
boole kook mandarga, artoo ko ko,
17 ngir dédduloo doom aadama ji ay jéfam,
musal jambaar cig rey,
18 sorale bakkanam pax,

ba ab xeej du ko béom™.

* 33:18 33.18 Manees na koo jange nil itam: ba du jallagum
dexu ndee.

Eliyu nee mitit ndéey la
19 Nit dina mbugaloo mitit wu ko téral,
muy kat-kati rekk.
20 Day bafi dugub,
seexlu am wu ko génoona neex,
21 jeex takk bay réer ak a feei,
yaxam ya ne fany te sangu woon,
22 dundam dégmal ndee,
bakkanam di jegeji pax.

Eliyu nee njotlaay du fiakk
23 Waaye su nit ki amee malaakam attekat,
nay kenn sax ci junniy malaaka,
ngir xamal nit ki li ko war,
24 da koy baaxe, daldi ne Yalla:
«Musal ko ba du waccagum biir pax.
Maa ngeek njotlaayam.»
25 Yaram wa jotaat tooyaayu ndaw,
mu amaat dooley ngoneem,;
26 bu fiaanee Yalla, mu nangul ko,
geesu ko, mu sarxolle,
nde Yallaay fey nit njekkam,

27 nit ki seedeeli ko ca nit fia, ne:
«Maa bakkaar, maa xétt njub,

te feyeesu ma ko sax!
28 Yallaa ma jot ba jalluma, jém pax,
xanaa dellu di gis ug leer.»

29 Lii 1épp déy, la Yalla di def,
mook nit fiaari yoon ba fiett,

30 ngir sorale bakkanam pax,
bayyee ko leeraangey addina.

31 Baay AyOoba, teewlul, déglu ma,

neel cell, ma wax la, man.

32 Soo amee lenn loo wax, addul;
wazxal, ngir bégg naa laa déggal.
33 Lu ko moy nag, yaa may déglu,
ne cell, ma jangal la xam-xam.

34

Eliyu nee Ayooba moy na dégg
1 Eliyu dellu ne:
2 Yeen fii xelu, dégluleen samay wax,
yeen fii xam, teewluleen ma.
3 Purux déy ay mosu fiam,
nopp natt kaddu.
4 Kon nan and seet li déggu

te bokk rafifiee li baax.
5 Baay AyG6oba kat nee moo yey,

Yalla xafi ko déggam.

6 Mu am dégg, fiu ne moo fen,
toofiul, mu jam ko fittu ndee.

7 Ana ku mel ni Baay Aydoba mii,

di imawle ni muy naanem ndox,

8 di andandook fiiy def lu fiaaw,

di l1éngook nit fiu bon fii,

9 te naa: «Nit ki seet banneexu Yalla,
ana lu mu koy jarii?»

Yalla du def lu bon
10 Kon yeen niti xel fiee, dégluleen ma,
Yalla jegewul fenn mbon!
Aji Man ji jegewul mukk njubadi!
11 Jéfu doom aadama ji daal, moom la koy fey;
na nit kiy jéfe rekk la koy yoole.
1211 woor mooy Yalla du def lu bon,

Aji Man ji du jalgati yoon.

13 Ana ku ko dénk kilifteefu dun bi?

Ana ku ko yen addina wérngal képp?

14 Bu ci Yalla yebu woon,

ba roccim xelam ak noowam,

15 hépp boroom bakkan ay bokk ne lasiim,
doom aadama dellu di péndub suuf.

Yalla amul par-parloo
16 Ndegam am ngag dégg, déggal lii,
teewlul sama kaddu gii.
17 Manees naa jiite te bafi yoon?
Am dangay sikkal ki njubam matale?

18 Kii moo naan buur: «Yaa sew!»
naa garmi: «Yaa bon!»

19 Kii du far kangam,
du teg ku am ci kaw ku fiakk,

nde foom Naar la boole sakk.
20 Nes tuut, dee dikke xaaju guddi,

mbooloo fippu, kangam ya ne mes,
boroom doole sanku, te loxo laalu ko.
21Yalla déy a ngi ne jakk ci jaar-jaari nit ki,
di xool bépp jéegoom.

22 Du fenn fu 1éndém mbaa fu ne kéruus,
fu kuy def lu fiaaw mana laqoo.

23 Yalla daal, soxlawula lifibat nit ki,
bala mu koy woo cib atte.
24 Mooy rajaxe boroom doole te du laajte,

daldi fal keneen mu wuutu ko.
25 Moo rafifiee moos jéfi boroom doole,

ba jallarbi ko genn guddi, mu rajaxoo.

26 Moo koy déore fu ne fanny,

ni fiuy déore ku bon.

2711 ko waral di boroom doolee déddu Yalla,

sofental mboolem digley yoonam,

28 ba yuuxi baadoola yi agg fa moom,
mu dégg yuuxi néew-ji-doole ya.

29 Bu Yalla nee cell, ana ku koy naffi?
Bu lagee kanamam, ana ku koy niir?

Xeet yeek nit fii la boole tiim,

30 ngir yéefar bi bafia falu,

bay tabbal aw xeet ciy fiir.

Eliyu nee kadduy Ayooba du xel

31 Su nit ki nee Yalla: .
«Jot naa samab af, dootuma bakkaar.

32 Won ma sama toofi yi ma gisul.

Su ma defee lu fiaaw, dootuma ko def!»

33 Kooku, Yalla dina ko mbugal a?

Lu ciy sa xalaat, yaw miy diinat,

gannaaw yaay seet te du maay seet?
Wazxal boog, loo ci xam!

34 Niti xel fi dinafiu wax,

nook ku rafet xel ku may déglu,

35ne ma: «Aydoba mii waxewul xam-xam,
te kaddoom yi du xel.»

36 Kon na atteb Baay Ay6oba mii mat sékk,

nde tontam bokk na ci tontu nit fiu bon fi.
37 Moo bakkaar, doyatul muy diinat,

di werante ci sunu biir,
di kebetu ci kaw Yalla.

35
1 Eliyu dellu ne:
2 Defe nga ne lii yoon la?
Nga ne: «Maa am dégg fi kanam Yalla,»
3 te naan ko: «Ana lu ma ci soxal man,
ak lu ma fnakka bakkaar di jarifii?»

4 Man mii nag maa lay tontu,

yaak say xarit.

5 Séentul asamaan te xool,

niiral niir yii la tiim!

6 Soo bakkaaree, lu muy wafifii Yalla?
Man ngaa toofi, toofiati ba def ko dara?
7 Ana njekk goo def ba may ko lenn,

ak lu muy jéle sax ci say loxo?

8 Sag mbon, sa moroomu nit lay lor,

sag njekk it doom aadama ni yaw lay jarifi.
9 Noteel law na ba nit fiiy yuuxu,

di woote ku leen wallu ci loxol boroom doole.
10 Waaye kenn du ci ne: «Wo6oy ana Yalla mi ma

sakk,
kiy fentloo woyi cant ci biir guddi,

11 di nu xamal lu rabu all xamul?
di nu may xel mu njanaaw amul?»

12 Bu nit fiu bon fiiy woote wall, du wuyu
ngir seenug réy.

13 Neen lafiuy woote, nde Yalla du leen déglu,
Aji Man ji du leen faale.

14 Kon ngalla yaw mi ne gisoo ko,

te ne diis nga ko sa mbir, di ko xaar.

15 Nga neeti Yalla du mer, di mbugale,

te yoonam newul ci njubadiy nit.

16 Ay6oba mii de, céoldolu neen lay wax,
mbel-mbel ju andul ak xam-xam.

36

Eliyu nee coonoy addina am njang la
1 Eliyu dellu ne:
2 Négal tuuti, ma xamal la;
ay kaddoo ngeeti yu may waxal Yalla.

3 Fu x6ot laay jukkee sama xam-xam,
ba delloo dégg ki ma sakk.

4 Sikk déy, nekkul ci li ma lay wax;
ku buural xam-xam a janook yaw nii!
> Dama ne, Yallaa magg te du jalaxe,
moo magg te réy um xel.

6 Du ba ku bon, mu dund,

te mooy jox néew-ji-doole agam.

7 Du noppee xo00l aji jub i,

xanaa di leen déj ci jali buur yi,
saxal seen toogaay, maggal leen.

8 Bu fiu demee ba fiu jéng leen,
mbaa buumi njagare rnodaar leen,
9Yallaa leen koy artoo ci seeni jéf,

seen toofii reewande.
10 Da leen di dégtal ndigal,

ne leen fiu déddu fiaawtéef.
11 Su fiu ko dégloo, déggal ko,

jeexale bés yu rafet,
mujje ati banneex.
12 Su fiu dégluwul, jalli dexu ndee,

faatu ndax xamadi.
13 Ab yéefar day denc mer,

te mbugal du tax mu woote wall.

14 Ku ni mel ay deeye ndaw,

ay fanam jeexe biir gacce.

15 Yallaay wallu boroom tiis ciw tiisam,
di tege coono, ba fiu déglu ko.

16 Moom it moo lay xettli ci njaqgare,
weccee la ko fu yaa fu la dara xatalul,
taajal la iam wu duun te niin.

17 Waaye afiu ku bon duunal na la,
dégg ak yoon ne la taral.

18 Bu la kenn xiirtale alal,

te bu la ger bu réy jengloo.

19 Kon déy doo yuuxu ba mucc ci njagare,
kér-kéreek doole it du la ca génne.

20 Bul yakkamti guddi;

ca law xeet di jekki buuboo seenum réew.
21 Moytula walbatiku di def fiaawtéef,
moo tax nattu dikkal la.

Yalla mooy buur
22Yalla, kay, mooy ki dooleem kaweel!
Ana ku mana jangle ni moom?
23 Ana ku ko masa réddal yoonam?
Ak ku ko ne: «Def nga naka-su-dul-noonu?»
24 Bul di fattee maggal jéfam,

yi ko nit fiiy woye.

25 Mboolem doom aadama gis na ko;

nitoo nit séene ko fu sore.
26 Yalla, kay daa magg ba wees xam-xam,

te ay atam, deesul xayma lim ba.
27 Keey fioddi toqi ndox,

mu def ub lay, tawal,

28 niir yi sotti,

baawaanal doom aadama.

29 Ana ku xam ni aw xiin di firikoo,
ba dénu fettaxe xaymab Yalla ba?
30 Keey taal melaxam, mu dajal asamaan,
sang xootey géej.

31 Noonu lay saytoo xeet yi,

ba maye fiam wu ne gafi.

32 Yaari loxoom lay nébe melax gi,
dalal ko fa mu ko sant,

33 kaddu yéene ab taw,

jur gi yég ne mu ngi dikk.

37

1Lii déy a réccal sama fit,

muy téf-téfee fa mu sax.

2 Dégluleena déglu dénoom gay randarn,
kaddu gay rékke fa gémmifiam,

3 muy riiral fépp fu asamaan tiim,

di fettaxal melaxam ba cati addina.
4 Ca lay yémmu,

dénoo kaddoom gu magg,

te dootu téye melax vi,

li feek baatam di jib.

5 Yallaay dénu kéemtaan,

di def kiraama yu nu wees.

6 Kee naan tawub yuur mu séobal suuf,
di yebal taw ba ci waame yiy s6obe doole,
7 daldi téye loxol képp ku doon liggéey,
ngir képp ku mu sakk xam jéfam;

8 Rabu all duggi biir xunteem,

goori biir paxam,

9ngélén bawoo néegam

sedd ba tukkee fa ngelawi béj-gannaar.
10 Yallaay nokki, ndox way,

wali ndox rasu, ne kekk.

11 Keey séf xambaar, mu guux,

keey tasaare niir yi lamboo melaxam,
12 fiu jargandalu ci ndigalam

di fexee sottal mboolem santaaneem
ci kaw addina wérngal képp,

13 mu mel ni yet wu muy bantale waa addinaam,
mbaa mu firndeele leen ko ngoram.

14 Yaw Baay Ayodoba, teewlul lii,

neel tekk te jangat kéemaani Yalla yi.

15 Dangaa xam nu Yalla di sosey niiram,

ba melaxal melax gi ci niiram?

16 Dangaa xam nu niir yiy ajoo ci jaww ji,
kiraamay ku buural xam-xam a ngoog!

17 Yaw mi say yére di tang,

bu ngelawu béj-saalum di upp, suuf ne tekk,
18 ndax yaa ko lal-le woon déndub asamaan,
mu dégér ni wefi gu fu xelli?

19 Xamal nu boog lu nuy wax Yalla!

Dunu mana lay ndax fiakka xam.

20 Ndax dees koy yégal ne maay waaja wax?
Ana nit kuy fiaan sankutey boppam?

21 Kenn manula xool jant bu ne rafifi,
gannaaw bu ngelaw walee niir yi ba mu set.
22 Béj-gannaar la leeru wurus di dikke,
booba Yallaa lamboo darajaam ju raglu.

23 Aji Man ji nu dul daj daa bare doole,
déggu, bare njekk, du note.

24 Moo tax fiu ragal ko,

faalewul kenn ku naw um xelam.

38

Aji Sax ji addu na

1 Ba loolu amee Aji Sax ji addoo fa ngélén la,
ne Ayooba:
2 Ana koo doon, bay léntal samay dogal,
di wax loo xamul dara?
3 Takkul boog te géor-goorlu,
ma laaj la, nga xamal ma.
4 Ana foo nekkoon ba may samp suuf?
Waxal su la ko sam xel mayee.
5 Ana ku dogal dayo ya, umpu la?
Ku tallal buum, natte ko ko?

6 Ana fu kenu ya sampe?

Ak ku teg doju coll wa,

7Dba biddiiwi njél sarxolleendoo,

goney Yalla yépp xaacoondoo?

8 Ana ku téjoon lafi buntu géej,

ba muy buccikoo xdote ya, fettax,

9 ba ma solal ko aw niir, mbubb,
laltaaye ko 1éndém,

10 dagg aw xélam, appal ko kemu,
dogalee ko bunt bu téje rapp,

11 ba ne ko: «Fii ngay yem, doo fi wees.
Fii la say gannax di noppee buure»?

12 Ana foo masa joxe suba ndigal,

ba xamal njél bérabam,

13 ngir mu jappe cati addina, ag leeram,
yélébe ca fiu bon i,

14 addina mel ni ban bu fiu teg torluwaay,
tey saamandaay mbubb mu fiu suub,

15 fiu bon fii, fiu xafi leen seenug leer,
ba loxo ba fiu xacci woon damm?

16 Yaa akki ba fa géej bénne?

Am yaa daagoo ruqgi xéotey géej?

17 Dees laa won bunti ndee?

Am yaa gis bunt ya jém léndému njaniiw?
18 Dangaa rafifiee yaatuwaayu suuf si?
Waxal, ndegam xam nga lii 1épp!

19 Ana yoon wa jém fa leer dékke,

ak fa léndém makkaanoo,

20 ba nga man leena y6bbu fa fiu digaloo,
te raffiee seen yooni kér?

21 Xam nga ko moos, fekk na la juddu;
dund nga ay fani fan!

22 Yaa akki ba fa mbandi tawu yuur ya?

Am yaa gis mbandi waamey donj yu sedd,
23 ya may dencal jamonoy njaqgare
ngir bésub ndajem xare?

24 Ana yoon wu jém fa leer di tasaaroo?

Ak fu ngelawal penku di xajjalikoo,
ba dajal suuf si?

25 Ana ku xallal waame,

ak ku sakkal melax ak dénu aw yoon,

26 di taw fu kenn newul,

ci mandin mu nit amul,

27 di suuxat gent bu maral,

ba saxal fam fax?
28 Ab taw daa am baay?

Ana ku gefioom sos toqi lay?
29 Ana ku wasin ndox mu way,
ak ku jur layub asamaan bu sedd ba wow,
30 ba wali ndox yi dégér niw doj,
déndu géej fasu, ne kekk?
31 Yaay faste genn délloofi gu ndaw
gi ci digg asamaan?
Am yaay yiwi délloofi gu mag ga mu dendal?
32 Yaay def bu jotee, nga feefial biddiiw yi?
Am yaay wommat délloofiu béj-gannaar
ak njabootam gu sew?
33 Dangaa xam dogali yoon yi yor asamaan?
Am yaay saytu Kkilifteefam fi kaw suuf?
34 Yaay yékkatil niir yi kaddug ndigal,
rekk waame sang la?
35 Yaay yebal melax yi fiu dem,
melaxi, délsi, ne la: «Nu ngi, ak fan?»
36 Ana ku yeb xel mu rafet cib dénn,
ak ku may ab xol dég-dég?
37 Ana ku xarefl ba wafifi niir yi?

Ak kuy jolal mbuusi asamaan,
38 ba suuf di baq, dankaloo,
defi donj, tagloo?

39 Yaay rébbal gaynde?
Am yaay reggal doomu gaynde
40 ju goore biir paxam,
mbaa mu waafem ngeer, di téroo?
41 Ana kuy xont baaxon,
fa doom yay wooye Yalla wall,
di téréf ndax ub xiif?

1Yaa xam jamono ju kéwéli tund di jur?
Am yaa gis fu kéwél di ame doom?

2Yaa lim weer yi muy émb,

am yaa xam fu njuram jote,

3ba mu sukk, jur,

taggook mititu matam,

4 ak fa doom jay leqlikook a magg ci all bi,
ba dem, te du délsi?

> Ana ku yobbu fasu all, afal ko?

Ana ku yiwi mbaamu all, wacc ko?

6 Moom mi ma jox mandin) mi, mu dékke,
ak jooru xorom, mu makkaanoo?
7Yégul riirum taax,

déggul coowal dawalkat.

8 Tund yi lay wérem poram,

di fa seete gépp gancax gu tooy.

9 Ndax nagu all a lay nangoo liggéeyal?
Mbaa mu di la fanaanal ci sa ngédd?

10 Man ngaa takk nagu all cim rijji,

ba mu topp la, rijjil lab tool?

11 Yaa koy yaakaare dooleem ju bare,
ba dénk ko sab liggéey?

12 Yaay yaakaar mu fatal la jiwu,

jélil la ko ca dagga ja?

13 Banjoolee ngi téf-téflu,

te xodd gén koy laaf.

14 Mooy wacci nenam fi suuf,
bayyee ko tangooru suuf.

15 Xalaatul tank bu ci joggi
ak rabu all wu ko déggaate.

16 Day soxore doom yi ni lu mu jurul,
coonoom neen, yoonam.

17 Yallaa ko xan xam-xam,

te seddu ko xelum raiifiee.

18 Waaye bu saqgee, ba saqi,

faalewul fas ak gawaram.

19 Ndax yaa may aw fas, kattan?

Am yaa solal ndodd ma, ciiriir?

20 Am yaa koy tébloo nim soccet,

bu fiiroo, fit récc?

21 Fas a ngi bége dooleem, di curpee xur wa,
riddi, dajeek ngannaay.

22 Yégul tiitaange, ragalul,

dawul saamar.

23 Mbarum fitt a ngay kesen-keseni fa kawam,
fa xeej ak jaasi lerxatandoo,

24 mu buure xadar, taxan suuf si,

téyeetul boppam ndax liit ga jolli,

25 mu feeloo ko coowal wakkan ya.

Fu sore lay xafitoo xare ba,

ak kadduy njiiti xare,
ya riirandook xaacu ya.

26 Ndax sam xel la céeliy daayaarloo,
ba firiy laafam, jém béj-saalum?
27 Am yaa sant jaxaay mu naaw ba fa kaw,
di tagge kawte ya?
28 Aw doj, mu makkaanoo,
di fanaan kaw catu doj
wu ko kenn dul jote.
29 Fa lay yeeroom rébbam,

di ko niire fu sore.
30 Ku fiu b6om, ma nga fa teew,

doom yay xab deret ja.

40
1 Aji Sax ji dellu ne Ayo6oba:
2Yaw miy layook Aji Man ji, dangay diinat?
Yaw miy weranteek Yalla, doo tontu?

3 Ay6oba addu ne Aji Sax ji:

4 Man mi tekkiwul dara, nu ma lay tontoo?
Sama loxo laa ube sama gémmifi.

5 Maa waxoon benn yoon, waxatuma;

maa tollanti woon, dootu am.

Yalla dékk na Ayooba
6 Aji Sax ji daldi addoo fa ngélén la, ne Ay6oba:
7 Takkul boog te gbor-goorlu,
ma laaj la, nga xamal ma.
8 Safi nga maa teg toofi daal,
di ma sikkal, ba am dégg?
9 Dangaa am dooley Yalla,

mbaa kaddu guy dénu ni gosam?
10 Rangool boog maggaay ak teddnga,
te lamboo dayook daraja.

11 Yuril sa mer,

te xoo0l képp ku bew, detteel ko,
12 xoolal képp ku bew, torxal ko,
te déggaate ku bon fa mu taxaw.
13 Boole leen laqg biir suuf,
téjleen rapp fu laqu fa,

14 Kon déy man maa lay sargal,
muy ndam lu la sa doole may.

15 Beyemot rab wu réy”* waa ngii, maa ko sakk,
sakk la,

nax lay lekk niw nag.

16 Doole jaa ngoogu ca ndigg la,

kattan ga laloo suuxi biir ba,

17 geen ga ne kadd ni garabu seedar,

sidditi lupp ya fiabaloo,

18 yax ya di ponki xanjar,

cér ya mel ni yeti wer.

19 Moo géna yéeme ci li Yalla sakk,

te ki ko sakk dony a koy boccil saamar.

20 Xontam déy tund yee ko yor,

rabi all yépp di foye fa wetam.

21 Keppaaru déem lay goore,

lagoo barax ak ban,

22 déem ya keral ko,

garabi takk ga yéew ko.

23 Dex gu fees jaaxalu ko,

gannaxi Yurdan di ko talaata, mu ne tekk.

* 40:15 40.15 rab wu réy wi am na fiu japp ne léebéer la.

24 Ana ku koy japp te muy xoole?
Ak ku koy nos, ba téye ko?

25 Ninki-nankat nag yaa koy nappe oo0s?
Am yaay yeewe lammifi wa ag buum?
26 Yaay nase wakkan ya ag buum?

Am yaay bétt naam wa, we ca lonku?
27 Xanaa ca la lay tinoo tinu,

di la lewetali kaddoom?
28 Xanaa kon mooy digook yaw,

ngir nga def ko jaam ba faww?
29 Am yaa koy foye ni picc,
takkal ko sa janq ji, fiu di ko seetaan?

30 Dees na ko waxaaleendoo?
Am ay julaa koy séddoo?

31Yaa koy jamati xepp a?

Am yaa koy xaaf xeeju nappkat?
32 Teg ko loxo, seet;

dootoo fatte boobu xeex,

te doo ko dolleeti.

41
1 Wii rab, yaakaar koo japp nax sa bopp la;

bu nee jaas, nga jooru.
2 Kenn fiangul, ba safi koo merloo.
Kon ana kuy taxaw fi sama kanam man?

3 Ana ku ma abal lenn ba ma war koo delloo?
Lépp lu mboolem asamaan tiim, maay boroom!

4 Rab wii, duma noppee waxtaaney céram,
kiraamay dooleem ak jekkaayu bindam.

> Ana ku mana summib turkeem?
Ana ku mana bétt kiiraayu flaar-caam?

T 40:25 40.25 ninki-nanka jii am na fiu japp ne jasig la.

6 Ana ku koy naal,

ak sellam yu dajal te raglu?

7 Gannaaw gi ay sappey pakk la,

di ab tay bu téje rapp,

8 dugglante, benn-benn,

ba ngelaw sax xaju ca,

9 xanaa fiu ne fiapp, ku ne taq sa moroom,
te dufiu teqlikoo.

10 Bu tislee, melax ne rayy,

mu Xippi, nga ne fajar ay xapp-xappal.
11 Jumi sawaraay takke ca gémmifi ga,
ferfient ya jiitu,

12 saxar di sél-sélee ca wakkan ya,
mbete cdoloolu cin luy bax.

13 Ngelawal bakkanam jafal nay xal,
sawara ne jippét, takke ca gémmifiam.
14 Ndoddam la doole daloo,

te fu mu dégmal tébum tiitaange fa la.
15 Ay ndombo la der ba def, dankalikoo,
ne kécc, ne degg.

16 Dénn baa nga dégér niw doj,

ne kécc ni doju wolukaay.

17 Bu jogee, jambaar 1ii tiit,

muy rajaxe, fiu jommi.

18 Nga jam ko saamar, du dugg;

xepp akug fitt akub xeej, noonu.

19 Weii gu fiuul di ko saf um mboob,
xanjar niru ko matt mu néb.

20 Ndawal xala dawloowu ko,

doju mbaq di ngoofi mu koy fiiiramtal.
21 Bolde di ko saf fiax gu wow,

ab xeej riir, def koy ree.

22 Lu mel ni tojitu xandeer a lal biir ba,
di rijji bafi bi.

23 Mooy baxloo xdote yi, ni cin,

di fuural géej ni njaq lu garab xooje.

24 Gannaawam ay def xall wuy lerxat,
mbambulaan miy saf bijjaaw.

25 Amul niruwaale fi kaw suuf,

mii mbindeef mu dul tiit.
26 Képp ku réy, moo ko naa sutt, xool,

képp ku bew, muy sa buur.

42

Ayooba tuub na
1 Ba loolu amee Ayd6oba addu ne Aji Sax ji:
2 Xam naa ne lépp nga man;

du lenn loo téle.
3 Nee nga ma: «Ana koo doon,

bay léntal samay dogal te xamoo?»

Maa wax moos te xawma lenn
cl kawtéef yu ma wees, ump ma.

4 Nee nga: «Déglul, maa lay wax.

Ma laaj la, nga xamal ma.»

5 Dég-dégu nopp laa amoon ci yaw,

tey bét laa la teg.

6 Moo ma tax ne: «Waqet, tuubi-ruubi,»
ba diwoo suuf akub déom.

Yalla leqli na Ayooba
7 Gannaaw ba Aji Sax ji waxee Ay6oba yooyu
kaddu, Aji Sax ji dafa wax Elifas ma cosaanoo
Teman, ne ko: «Sama xol tang na ci yaw, yaak
sa Naari xarit yl, ndax waxuleen dégg ci man ni
sama jaam bi Ayooba waxe. 8 Kon nag sakkleen

juroom faari yékk, ak juroom faari kuuy.
Ngeen dem ba ca sama jaam ba Ayooba, joxe ko
fa saraxu rendi-déomal, te Aydoba fiaanal leen,
ma seet ci moom ba bafi leena mbugale seenug
ndof. Ndax waxuleen dégg ci man ni sama jaam
bi Ayboba waxe.»

9 Ba loolu amee Elifas waa Teman ba, ak
Bildadd waa Suwa, ak Cofar waa Naama daldi
dem, def la leen Aji Sax ji sant. Aji Sax ji seet
ci Ayéoba. 10 Gannaaw ba Aydoba fiaanalee
xaritam ya, Aji Sax ji tijji wérségu Ayooba. Aji
Sax ji ful na fiaari yoon mboolem alalu Aydoba.
11 Ba loolu amee mboolemi bokkam, géor ak
jigéen, ak mboolemi xameem ya woon, dikk
bokk ak moom bernde ca kéram. Nu défal ko,
mas-sawu ko ci bépp coono bu ko Aji Sax ji
tegoon. Ku ci nekk jox ko dogu xaalis ak jaarob
wurus. 12 Aji Sax ji nag barkeel mujug Aydoba
lu raw ndoorteem. Mu am fukki junniy gatt ak
fieent (14 000), ak jur6om benni junniy giléem
(6 000), ak junniy lékkey nag (1 000) yu muy
rijjee, ak junniy mbaam yu jigéen (1 000). 13 Mu
amaat juréom fhaari doom yu goor ak fett fiu
jigéen, 14 ka mag ca jigéen fia, mu tudde ko
Yemima, ka ca topp di Keciya, ka ca toppaat di
Keren Apug. 15 Mboolem jigéeni réew ma, amul
ku rafete woon ni fietti doomi Aydoba yooyu.
Seen baay nag sédd leen ndono lu tollook seen
céri cammif. 16 Gannaaw loolu Ayéoba dundaat
na téeméeri at ak fieent fukk (140). Gis na ay
doomam, gis ay sétam, ba muy fieenti maas.
17 Ay6oba maggat na ba fior xomm, doora dee.

